
ናይ እግዚኣብሄር መደብ ኢና 
“ኣምላኽ ከኣ፥ ብመልክዕና ኸም ምስልና ሰብ ንግበር፡ ንዓሳ ባሕርን ነዕዋፍ 

ሰማይን ንእንስሳን ንብዘላ ምድርን ኣብ ምድሪ ለመም ንዚብል ኵሉ ለመምታን 
ይግዝኡ፡ በለ። ኣምላኽ ድማ ብመልክዑ ሰብ ፈጠረ። ብመልክዕ ኣምላኽ 
ፈጠሮ። ተባዕታይን ኣንስተይትን ገይሩ ፈጠሮም።” ዘፍጥረት 1፡26-27 

መብርሂ   
ጥበብ ኣምላኽ ደረት ኣልቦ እዩ። ብናቱ መደቡ መስተንክርን ድንቂን ጽቡቓትን ገይሩ ፈጢሩና። 
ዋላ ሓደ ካባና ጌጋ ኣይኮንናን፡ ብጌጋ እውን ኣይተፈጠርናን። ዋላ ዘይሕጋዊ ወላዲ እንተሃለወ 
ዘይሕጋዊ ውላድ የለን። ንሕና መደብ ኣምላኽ ኢና። 

ኩሉ ወዲ ሰብ ብዕላማ እግዚኣብሔር ንዕላማ እዩ ተፈጢሩ። ዕላምኡ ድማ ዕላማ ኣምላኽ ኣብ 
ምድሪ ንምግላጽ እዩ። ማለት ምሕላው፡ ምምሕዳር፡ ምሕብሓብ፡ ምምራሕ፡ ምብዛሕን 
ምፍራይን እዩ። እግዚኣብሄር ምንጪን ኣቦን ኩሉ ፍጥረት እዩ። ኩላትና ናይ ኣምላኽ ኢና። 
እግዚኣብሄር ንኹላትና ሰብ ብምዃንና ጥራይ ብዘይ ቅድመ ኩነት ዘፍቅረና ኣቦና እዩ። 

እዚ ዓመጽ ካብ መን እዩ መጺኡካ፧ 
3. ብመደብ ኣምላኽ ከም ዝተፈጠርና፡ ብመደብ ኣምላኽ ከም ዝተወለድና፡ ብመደብ 

ኣምላኽ ከም ዝዓበና፡ ብመደብ ኣምላኽ ከም እንነብር ዘርእዩ ጥቕስታት መጽሓፍ ቅዱስ 
ኣየኖት እዮም፧ 

4. ኣብ ልዕሌኻ ምሉእ መሰል (ንምቕታል ኮነ ንምምሓር) ዘለዎ መን እዩ፧ ንምንታይ፧ 
5. ልደትካን ናብዛ ምድሪ ምምጻእካን ንባዕሉ ዘገርም ምዃኑ፤ ናይ ሓደ ሰብ ወይ ንስኻ 

ክትውለድ ዝነበረ ስነ-ህይወታዊ ተኽእሎ (ናይ ባዮሎጂ ፕሮባቢሊቲ) ብኸመይ ትርእዮ፧ 
6. ድንቂን መስተንክርን ጌርካ ስለዝፈጠርካኒ የመስግነካ፤ ስራሕካ ድንቂ እዩ፡ ነፍሰይ ድማ 

ኣጸቢቓ ትፈልጦ እያ። ክብል እንከሎ እንታይ ማለቱ እዩ፧ ንስኻስ ካብዚ ተበጊስካ እንታይ 
ክትገብር መደብ ኣለካ፧ 

7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ።  

ግላዊ ንጽህና  
“ክዳውንትኻ ኹሉ ጊዜ ይጻዕዱ፡ ንርእስኻ ድማ ዘይቲ ኣይተጉድለሉ።” መክብብ 9፡8  

መብርሂ  
ሓደ ሰብ ንርእሱ ዋጋ ከምዝህብ ካብ ዘርእዩ ነገራት ሓደ ውልቃዊ ጽሬት ምሕላው እዩ ዝብል 
እምነት ኣለኒ። ጽሬት ኣካላትን ክዳውንትን ምሕላው፡ ንፍርሕን ሕፍረትን ኣዝዩ የጉድሎ። ነዚ 
ንምምካት ሓደ ሰብ ናይ ኣተሓሳስባ ለውጢ ጥራይ እምበር ቁጠባዊ ደረጃ ኣየድልዮን። 

ውልቃዊ ጽሬት ምስ ጥዕና ዝተኣሳሰር እዩ። ድኹም ውልቃዊ ጽሬት ናብ ሕማም ከም ዘስዕብ 
ሕማም ድማ ናብ ድኹም ውልቃዊ ጽሬት የስዕብ። ውልቃዊ ጽሬት ማለት፡ ኩሉ ግዜ ጽሩይ ክዳን 
ውሽጢ ምኽዳን፤ ኣብ መዓልቲ ክልተ ግዜ ኣስናንካ ምብራሽ፡ መዓልታዊ ምሕጻብ፡ ክትሕንጥስ 
ከለኻ ኣፍካን ኣፍንጫኻን ምሽፋን፡ ክዳውንትኻ ከይረከስሐ ምሕጻብ፡ ሓድሽ ክዳውንትን ናይ 
ካልእ ሰብ ክዳውንትን ከይሓጸብካ ዘይምጥቃም፡ ክዳን ውሽጢ ፈጺምካ ዘይምክፋል። 

መዘራረቢ ሕቶታት 
8. ጽሬቶም ዘይሕልዉ መንእሰያት ኣጋጢሞሙኹም ይፈልጡ’ዶ፧ ስለምንታይ ጽሬቶም 

ዘይሕልዉ፧ ጽሬት ብዘይምሕላዎም ሰብ ክርሕቆም ርኢኹም ትፈልጡ’ዶ፧ 
9. ብሰንኪ ጽሬት ዘይምህላውካ ተባሪርካ/ተገሊልካ ትፈልጥ’ዶ፧ ናይ መን ጸገም እዩ፧ 

ውልቃዊ ጽሬት ምስ ርእሰ-ምትእምማን ይተኣሳሰር ድዩ፧ 
10. ብሰንኪ ሕጽረት ጽሬትካ ንሓደ ሰብ ክትቀርቦ ሓፊርካ ትፈልጥ ዲኻ፧ ንምንታይ፧ ውልቃዊ 

ጽሬት ምስ ርእሰ-ምቕባል ዝተኣሳሰር ድዩ፧ 
11. ውልቃዊ ጽሬት ንምሕላው ሃብታም ሰብ ምዃን፣ ናይ ከተማ ሰብ ምዃን ግዴታ ድዩ፧ 
12. ውልቃዊ ጽሬት፡ ምስ ኣተሓሳስባ፡ ስንፍናን ትግሃትን ብኸመይ ይተኣሳሰር፧ ውልቃዊ ጽሬት 

ምስ ጥዕና ኣእምሮ ብኸመይ ይተኣሳሰር፧ 
13. ግላዊ ንጽህና ምሕላው ምስ ንኣምላኽ ምኽባር እንታይ ርክብ ኣለዎ፧ ውልቃዊ ጽሬት 

ምሕላው ቅኑዕ ድዩ፧ 
14. ውልቃዊ ጽሬት ንምሕላው ዝሕግዙ ተፈጥሮኣዊ፡ ወይ ብናጻ ዝርከቡ ኣማራጺታት ኣየኖት 

እዮም፧ 
15. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ክንክን ገዛእ-ርእሲ 
“ንርእስኻን ንትምህርትኻን ተጠንቀቕ፡ በዚ ነገርዚ ጽናዕ። እዚ እንተ ገበርካስ፡ 

ንርእስኻን ነቶም ዚሰሞዑኻን ከተድሕን ኢኻ።” 1ጢሞቴዎስ 4፡ 16 

መብርሂ 
ርእሰኻ ምንክብኻብ፡ መዓልታዊ እኹል ትሕዝቶ ንኣካልና፡ መንፈስናን ነፍስናን ምቕራብን 
ንኣካላትና፡ መንፈስናን ነፍስናን ካብ ዝጎድኡና ነገራት ምክልኻል። 

ኣካላትና ንምሕላው: ግዜ ወሲድና ሚዛናዊ ኣመጋግባ ንምምጋብ፣ ምንቅስቓስ ኣካላት፣ እኹል 
ወይ ስሩዕ ድቃስ፣ ጽቡቕ ዝምድናን ንጹህ ምዝንጋዕን። ጥዕና ነፍስና ንምሕላው: መዓልታዊ 
ምስ እግዚኣብሔር ክንራኸብ: መዓልታዊ ክንጽሊ: መዓልታዊ ቃል ከነንብብ: ናብ ቤተ ክርስቲያን 
ክንከይድን ምስ ቅዱሳን ሕብረት ክንገብርን ይግባእ:: ጥዕና ነፍሲ ንምሕላው: ጽቡቕ ፍልጠት 
የድሊ። ካብ ኩሉ ሰናይ ፍልጠት ዓድግ። 

 መዘራረቢ ሕቶታት  
16. ንኣካላትና ዝጠቕሙ ነገራት እንታይ እዮም፧ ንመንፈስና ዝጠቕሙ ነገራት እንታይ እዮም፧ 

ንነፍስና ዝጠቕሙ ነገራት እንታይ እዮም፧ 
17. ምሳ 2፡10፤ ጥበብ ናብ ልብኻ ኽትኣቱ እያ፡ ፍልጠት ከኣ ንነፍስኻ ባህ ኬብላ እዩ እሞ። 

ከምኡ ውን ምሳሌ 19፡2፤ ነፍሲ ብዘይ ፍልጠት ምዃና ጽቡቕ ኣይኰነን፡ ቅልጡፍ እግሪ 
ኸኣ ይስሕት እንታይ ማለቱ እዩ፧ 

18. ምስዞም ነገራት ብሚዛን ዲኻ ትነብር ዘለኻ፧ እንታይ ከተመሓይሽ ትደሊ፧ እንታይ 
ክትገብር ኢኻ፧ 

19. ብሓደ ነገር ሕጉሳት ኢና ኢልና እንሓስበሉ፡ በቲ ካልእ ግን ኣዚና እንጉዳእ ግዜ ኣሎ ድዩ፧ 
ብኸመይ፧ መዓስ፧ 

20. ንሰለስቲኦም ብሓንሳብ ከተስተማቕሮም ይከኣል ድዩ፧ ኣብዛ ኣብ ላዕሊ ዘላ ጥቕሲ 
ጳውሎስ ነዚ ነገራት እንተገይርካ ዝበሎም ሸውዓተ ነገራት እንታይ እዮም፧ 

21. ንስጋናን መንፈስናን ነፍስናን ብኸመይ ክንከላኸለላ ንኽእል፧ እንተዘይተጸቢና እንታይ 
ጉድኣት ኣለዎ፧ 

22. ካብዚ መጽናዕቲ እንታይ ተማሂርካ እንታይ ክትገብር መደብ ኣለካን፧ ነዚ ሕቶ ክምልስ ኩሉ 
ሰብ ፍቕራዊ ግዴታ ኣለዎ። 

ወልፊ 
“እቲ ስጋዊ ምልማድ ንቕሩብ ነገር እዩ ዚጠቅም፡ ኣምልኾ ግና ንዅሉ 

ይጠቅም፡ ነዛ ሕጂ ዘላ ህይወት እዚኣን ነታ እትመጽእን ከኣ ተስፋ አለዎ።።” 
1ጢሞቴዎስ 4፥8 

መብርሂ 
ወልፊ ማለት ሓደ ነገር ክንገብሮ፡ ክንወስዶ፡ ክንጥቀመሉ ወይ ክንኮኖ እንከለና ዋላ ክሳብ 
ጉድኣት እንበጽሕ ክንቆጻጸሮ ዘይምኽኣል እዩ። ወይ ድማ ካብ መጠን ንላዕሊ ወይ ካብ ቁጽጽር 
ወጻኢ ዝኮነ ናይ ሓደ ነገር ህርፋን/ድሌት። ወልፊ ጸገም ሓንጎል እዩ ተባሂሉ’ውን ይግለጽ እዩ። 
ወልፊ ናይ ኣእምሮን ስነ-ልቦናን ጸገም እዩ ክንብል ንኽእል ኢና። 

ናይ ባህሪ ወልፊ፡- ወልፊ መግቢ፡ ወልፊ ጾታዊ ርክብ፡ ወልፊ ኢንተርነት፡ ወልፊ ስእለ-ጽዩፍ፡ 
ወልፊ ኮምፒተር ወይ ሞባይል፡ ወልፊ ቪድዮ ጸወታ፡ ወልፊ ስራሕ፡ ወልፊ ምንቅስቓስ ኣካላት፡ 
ወልፊ ሃይማኖታዊ ውጥረት፡ ወልፊ ምቑራጽ ኣካላት፡ ወልፊ ዕዳጋ፡ ወልፊ ቁማርን ካልኦትን 
ይጥቀሱ። 

ወልፊ ንጥረ ነገራት፦ ኣልኮላዊ መስተ፡ ትምባኾ፡ ኦፒዮይድ፡ ብዘይ ዶክተር ዝሽየጡ ዕጸ-
ፋርስ፡ ኮኬይን፡ ማሪዋና፡ ኣምፈታሚን፡ ሃሉሲኖጀን፡ ንኣፍንጫ ዝጽግኑን ካልኦትን እዮም። 

ናይ ጽምዋ ወልፊ፦ ወልፊ ማለት ዝተፈላለየ ነገራት ኣብ ዘጋጥመሉ እዋን ስምዒታት 
ክትቆጻጸር ዘይምኽኣል እዩ። ርእሰ-ተኣማንነት ዘለዎ ወይ ልሙድ ጭንቀት ዘለዎ ሰብ 
ስምዒታቱን ተግባራቱን ክቆጻጸሮ ኣይክእልን እዩ። 

መዘራረቢ ሕቶታት 
23. መንእሰያት ናብ ወልፊ ክኣትዉ ዝገብሩ ምኽንያታት እንታይ እዮም፧ 
24. ወልፊ ዝሓዞ ሰብ ካብ ዘርእዮም ባህርያት ኣየኖት እዮም፧ 
25. ወልፊ ብመንጽር ጥዕና፡ ራእይ፡ ስብእና፡ ምስ ሰባት ዘለካ ርክብ ወዘተ እንታይ ጉድኣት 

የስዕብ፧ ወልፊ ለማኒ ይገብረካ ድዩ፧ ንምንታይ፧ ከመይ ኣሎ፧ 
26. ዘጸኣት 20፡3፤ ካልኦት ኣማልኽቲ ኣብ ቅድመይ ኣይሃልዉኻ። ብመንጽር እዛ ጥቕሲ እዚኣ 

ወልፊ እንታይ እዩ፧ ንኻልእ ጎይታ ምግዛእ ድዩ፧ 
27. ካብ ወልፊ ብኸመይ ንገላገል፧ ንኸይንትሓዝ እንታይ ዓይነት ጥንቃቐታት የድሊ፧ 
28. ነዘን ዝስዕባ ጥቕስታት ምስ ካብ ወልፊ ነጻ ምዃን ብኸመይ ትዛመድ፧ ኢሳይያስ 61፡1፤ 

ንትሑታት ብስራት ከበስርሲ እግዚኣብሄር ቀቢኡኒ እዩ እሞ፡ መንፈስ እግዚኣብሄር ኣምላኽ 
ኣብ ልዕለይ እዩ። ንስቡራት ልቢ ኽዘንን፡ ንምሩኻት ሓርነት፡ ንእሱራት ከኣ ምፍታሕ 

ክእውጅ ለኣኸኒ። ገላትያ 5፡1፤ ሓራ ምእንቲ ኽንከውንሲ፡ ክርስቶስ ሓርነት ኣውጺኡና እዩ። 
ስለዚ ጽንዑ፡ ከም ብሓድሽውን በርዑት ባርነት ኣይትቈረኑ። 

29. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ።  

http://www.firstpriorityet.com/


ወቕታዊ ናይ መንእሰያት መጽንዒ 

6 mulatchem@gmail.com www.firstpriorityet.com 

ናይ ነፍሲ ምትእስሳር 

መብርሂ 
ምትእስሳር ነፍሲ ኣብ መንጎ ክልተ ሰባት ብደረጃ ስጋዊ፡ ነፍሳውን መንፈሳውን ዓሚቝ 
ምትእስሳር እዩ። ጾታዊ ርክብ ሓደ ካብቶም ቀንዲ ናይ ነብሲ ምትእስሳር ዝፈጥሩ ነገራት እዩ። 
መጽናዕትታት ከም ዝሕብርዎ፡ ምትእስሳር ነፍሲ ብመንገዲ እቲ ኣብ እዋን ጾታዊ ዕግበት 
ዝፍጠር ኦክሲቶሲን ዝበሃል ሆርሞን ይፍጠር። እቲ ካልኣይ ምኽንያት ድማ ናይ ቀረባ ዕርክነት 
እዩ። ኣብ መንጎ ሸፋቱ እውን ከይተረፈ ናይ ነፍሲ ምትእስሳር ይፍጠር። 

ኣብ እዋን ጾታዊ ርክብ ናይ ስምዒታት፡ ኣእምሮ፡ መንፈስ፡ ነፍስን ኣካልን ሕብረት ስለዘሎ፡ ዓሚቝ 
ወይ ነባሪ ናይ ነፍሲ ምትእስሳር ይፈጥር። ኣብዚ ናይ ነፍሲ ምትእስሳር ሓደ ወገን ናይቲ ካልእ 
ወገን መንፈሳውን ስምዒታውን ድሌታት ይገብር ወይ ይካፈል። ጭንቀት፡ ሕርቃን፡ መንፈስን 
መርገምን ከይተረፈ ይካፈል። ሓደ ሰብ ምስ ብዙሓት ሰባት ከምዚ ዓይነት ተግባር እንተፈጺሙ፡ 
እቲ ምስቲ ሰብ ጾታዊ ርክብ ዝፍጽም ሰብ ናይ ኩሎም ኣጋንንቲ ክካፈል ይኽእል ማለት እዩ። 
ካብ መጠን ንላዕሊ ምቅርራብ ዕርክነት ኣብ ነፍሲ ወጥሪ ክፈጥር ስለ ዝኽእል፡ ደረት ናይቲ 
ንዕርክነት እንገብሮ ሰብ ምቕማጥ ጽቡቕ እዩ። ነቲ ዝዓሞቐ ምስጢርና ነካፍለሉ ሰብ እውን 
ምልላይ የድሊ። 

መዘራረቢ ነጥብታት 
30. ምትእስሳር ነፍሲ እንታይ እዩ፧ ምትእስሳር ነፍሲ ብኸመይ እዩ ዚፍጸም፧ 
31. መግለጺታት ምትእስሳር ነፍሲ እንታይ እዮም፧ ክንደይ ዓይነት ምትእስሳር ነፍሲ ኣሎ፧ 

ኣየናይ እዩ እቲ ዝኸበደ፧ ንምንታይ፧ 
32. ምትእስሳር ነፍሲ እንታይ ጉድለታት ኣለዎ፧ ገላትያ 6፡7፤ ሰብ ነቲ ዝዘርኦ ንእኡ ኸኣ ኪዓጽዶ 

እዩ እሞ፡ ኣይትጠበሩ፡ ኣምላኽ ኣይዕሾን እዩ። 
33. ድሕረ ባይታ ናይቶም ምስኦም ጥቡቕ ዕርክነት እንፈጥር እንደሊ ሰባት ከነጽንዕ ዘሎና 

ስለምንታይ ኢዩ፧ 2ቆሮ 6፡14፤ ምስቶም ዘይኣምኑ ኣብ ሓደ ኣርዑት ኣይትጸመዱ። ማለት፥ 
ንጽድቅን ሓጢኣትን እንታይ ኣራኺብዎ፧ ወይስ ንብርሃን ምስ ጸልማት እንታይ ሕብረት 
ኣልይዎ፧፧ 

34. ዘዳ 10፡12-13፤ "ዎ እስራኤል፡ ሕጂኸ ንእግዚኣብሄር ኣምላኽካ ኽትፈርሆ፡ ብዅሉ 
መገዱ ኽትመላለስ፡ ንእግዚኣብሄር ኣምላኽካ ድማ ከተፍቅሮ፡ ብዅሉ ልብኻን ብዅሉ 
ነፍስኻን ከተገልግሎ፡ ምእንቲ ኺጽብቐልካ፡ እዚ ኣነ ሎሚ ዝእዝዘካ ዘሎኹ ናብ 
እግዚኣብሄር ትእዛዛትን ሕጋጋቱን ክትሕሉ እንተ ዘይኰይኑስ፡ እግዚኣብሄር ካባኻ ዚደልዮ 
እንታይ እዩ።"  

35. ካብ ናይ ነፍሲ ምትእስሳር ሓራ ምውጻእ ይከኣል ድዩ፧ ብኸመይ፧ 2ቆሮ 5፡17፤ "ስለዚ 
ሓደ እኳ ብክርስቶስ እንተ አልዩ፡ ንሱ ሓድሽ ፍጥረት እዩ፡ እቲ ብሉይ ሐሊፉ፡ እንሆ፡ ኵሉ 
ሓድሽ ኰይኑ” 1ዮሃ 1፡9፤ "ሓጢኣትና እንተ ተናዘዝና፡ ንሓጢኣትና ይቕረ ኪብለልና፡ ካብ 
ኵሉ ዓመጻውን ኬንጽሃና እሙንን ጻድቕን እዩ።" 

36. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ።  

http://www.firstpriorityet.com/

ተነጽሎ 
“ምሳኻ እየ እሞ፡ ኣይትፍራህ፡ ኣነ ኣምላኽካ እየ እሞ፡ ኣይትሸበር፡ ከበርትዓካ፡ 

ክረድኣካ፡ ብየማነይቲ ኢድ ጽድቀይውን ክድግፈካ እየ።” ኢሳ 41፡10 

መብርሂ  
ተነጽሎ ክሕግዘኒ ዝኽእል፡ ዝከናኸነኒ፡ ክኣምነኒ ዝኽእል፡ ዝቕበለኒ፡ ዋጋ ዝህበኒ፡ ዘድልየኒ፡ 
ዝሕግዘኒ የለን ብምባል ዝፍጠር ሓያል ውሽጣዊ ስነ-ኣእምሮኣዊ ድሌት እዩ። ጽምዋን በይንኻ 
ምዃንን ዝተፈላለየ ነገራት እዩ። ጽምዋ ምስ ዝስምዓና፡ ዋላ ብሰባት ኣብ ዝተኸበብናሉ እዋን፡ 
ገለ ነገር ዝጎደለና ኮይኑ ክስምዓና ይኽእል እዩ። ጽምዋ ጭንቀት፣ ብስጭት፣ ድቃስ ምስኣን፣ 
ብግቡእ ክትሰርሕ ወይ ክትመሃር ዘይምኽኣል፣ ናይ ኣእምሮ ጸገምን ካልእ ናይ ጥዕና ጸገማትን 
ከስዕብ ይኽእል። ጽምዋ እናወሰኸ ምስ ከደ፡ ንርእሰ-ምጽላእ፡ ዋላ እውን ምስ ርእሰ-ቕትለታዊ 
ሓሳባት ክሳብ ምስልሳል ከስዕብ ይኽእል። 

ካብ ተነጽሎ ንምውጻእ መፍትሒ ነብስኻ ምንክብኻብ፡ ጽቡቕ መግቢ ምብላዕ፡ ምግቢ 
ምብሳል፡ ኣብ ገዛ ገለ ዕዮ ገዛ ክትሰርሕ ምፍታን፡ ገዛ ምጽራይ፡ ፈልሲ ምትካል፡ ተኽሊ ገዛ 
ምሕብሓብ፡ ምሕጻብ፡ ክዳውንቲ ምሕጻብ፡ ስፖርት ምግባር፣ ጥዑይ ቤተ ክርስቲያን ረኺብካ 
ምክፋል፣ ወለዲ ዘይሓሰቡ ነገራት ሰናይ ተግባር ምግባር፣ መጽሓፍ ቅዱስ ምንባብ፣ መጽሓፍ 
ምንባብ፣ ምጽላይ፣ ንዝተጸገመ ሰብ ምሕጋዝ፣ ጥዑይ መዘናግዒ ቦታ ምብጻሕ፣ ተፈጥሮኣዊ 
ምብጻሕን፣ ምኻድ ንእግሪ ጉዕዞ፡ ናብ ጂምናዝየም ምኻድ ወዘተ። ሓደ ሰብ ኣብዚ ኩሉ ካብ 
ጽምዋ ክገላገል እንተዘይክኢሉ፡ ካብ ሓኪም ወይ ካብ እሙን ኣገልጋሊ ሓገዝ ክሓትት ይምከር። 

 መዘራረቢ ሕቶታት 
37. ብተነጽሎ ብኸቢድ ዝተጎድኡ ሰባት ትፈልጥ ዲኻ፧ ሰብ ብዘይ ሰብ ወይ ብዘይ ፍቕሪ ድኣ 

እዩ ክነብር ዘይክእል እምበር ብዘይ ገንዘብ ክነብር ይኽእል እዩ ዝብል ኣበሃህላ 
ትሰማምዓሉ ዲኻ፧ ንምንታይ፧ 

38. ብሰባት ተኸቢብካ ከለኻ ተነጽሎ ተሰሚዑካ ይፈልጥ ድዩ፧ ስለምንታይ ከመይ በይንኻ 
ወይ ኣብ ከባቢኻ ሰብ ኣብ ዘይህልወካ እዋን ምሉእነት ተሰሚዑካ ይፈልጥ ድዩ፧ 
ስለምንታይ፧ ብኸመይ፧ 

39. ጠንቅታት ተነጽሎ እንታይ እዮም፧ 
40. መፍትሒ ተነጽሎ እንታይ እዩ፧ 
41. ተነጽሎ ዝስምዖ ሰብ እንተረኺብና እንታይ ንገብር፧ 
42. ተነጽሎ ዘጥፍእ ሓቀኛ ልቢ ሰብ መን እዩ፧ ዮሃንስ 14፡18፤ ኣነ ዘኽተማት ኴንኩም 

ኣይሐድገኩምን፡ ናባኻትኩም ክመጽእ እየ። 

43. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ።  

መልክዕ፣ ጽባቐን ውቃበን 
“መስተንክርን ድንቅን ጌርካ ፈጢርካኒ ኢኻ እሞ፣ ከማስወካ እየ፣ ግብርታትካ 

መስተንክር እዩ፣ ነፍሰይውን ኣጸቢቓ ትፈልጦ።”መዝ 139፡14 

መብርሂ  
ኣብ ቀዳማይ መጽናዕትና ከም መደቡ ንኹላትና ድንቅን መስተንክርን ጌሩ ከም ዝፈጠረና ርኢና። 
መልክዕ፡ ጽባቐን ውቃበን ዝተኣሳሰሩ ነገራት እዮም። መልክዕ ማለት ሓፈሻዊ መልክዕ ሰብ ካብ 
ርእሱ ክሳብ እግሩ እዩ። ጽባቐ ውህደት ውሽጣዊ ስብእናን ደጋዊ መልክዕን እዩ። ውቃበ ሓደ 
ሰብ ነጸብራቕ ገዛእ ርእሱ፡ እንተላይ ንኩለንትናኡ እዩ። 

እቲ ዝጸበቐን ዝወቀበን ሰብ ንርእሱ ተቐቢሉ ዕላማኡ ምስ ገዛእ ርእሱን ምስ ኣምላኽን 
ተሰማሚዑ ዝነብር ሰብ እዩ። ንነብሱ ተቐቢሉ ዝግብኦ ክብሪ ዝህብን ስብእናኡ ዝሕሉን ሰብ 
ከም ወርሒ ይደምቕ ከም ጸሓይ ድማ ይበርህ። 

መዘራረቢ ሕቶታት 
44. ሓድነትን ፍልልይን ናይ መልክዕ፡ ጽባቐን ውቃበን፡ እንታይ እዩ፧ 
45. ሰባት ንሓደ ሰብ ጽቡቅ ከሎ ጽዩፍ ክብሉ ሰሚዕኩም ትፈልጡ ዶ፧ ናይ ሓደ ሰብ ባህሪ 

ወይ ጽቡቕ ስብእና ምስ መልክዕን ጽባቐን ውቃበን እንታይ ርክብ ኣለዎ፧ 
46. ክፉእ ኣመል መልክዕን ጽባቐን ውቃበን ከበላሽዎ ይኽእል ድዩ፧ ብኸመይ፧ 
47. መልክዕ፡ ጽባቐን ውቃበን ውሽጣዊ ድዩ ወይስ ግዳማዊ፧ 
48. ገዝኦም፡ ክፍሎም፡ ኣንሶላኦም፡ ክዳውንቲ ለይቲ፡ ኣካላቶምን ውሽጦምን ከየጽረዩ ጽቡቕ 

ክዳውንቲ ተኸዲኖም ዝዘውሩ ሰባት ኣጋጢሞምኻ ይፈልጡ ዶ፧ ናይዚ ምኽንያት እንታይ 
እዩ፧ እዞም ሰባት በዚ ዝስዕብ ጥቕሲ ብኸመይ ይረኣዩ 1ጢሞ 2፡9-10፤ ኣንስቲውን 
ከምኡ ብስሩሕ ርእስን ብወርቂ ወይስ በዕናቝ ወይስ ብብዙሕ ዝዋጋኡ ኽዳውንቲ 
ዘይኰነስ፡ ብግቡእ ክዳውንትን ብሕንክን ብምቕጻዕ ነፍስንን፡ ፍርሃት እግዚኣብሄር 
ንዘለወን ኣንስቲ ኸም ዚግባእ፡ ብሰናይ ግብሪ ኺስለማ፡ እደሊ አሎኹ። 

49. ክፉእ ሰብ ኣሎ ድዩ፧ ወይስ ርክብና እዩ፧ መጽሓፍ ቅዱስ ብዛዕባ እዚ እንታይ ይብል፧ ደቂ 
ሰባት ብመልክዖም ወይ ብትርኢቶም ክንጸሉ ኣለዎም ድዩ፧ 

50. ካብዚ መጽናዕቲ እዚ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ። 

ጽልዋ መዘና 
“ምእንቲ ኽትቀንኡሎም ኪኸልክሉኹም ይደልዩ አለዉ እምበር፡ ብጽቡቕ ሓሳብ 

ኣይኰነን ዚቐንኡልኩም ዘለዉ።” ገላትያ 4:17 

መብርሂ  
ጽልዋ መዛኑ፡ ተመሳሳሊ ዕድመ፡ ማሕበራዊ ደረጃን ዘለዎም ሰባት ኣብ ነንሕድሕዶም ዝገብርዎ 
ኣሉታውን ኣወንታውን ጸቕጢ እዩ። ናይ ውህስነት ስምዒት ነማዕብልሉ ውሑስ ቦታ እዩ። 
ብዛዕባና ዝግደሱ ኣዕሩኽ ክንፈጥር ግዜኡ እዩ። ዕርክነት መዛኑ ንመጻኢ ዓወት ኣገዳሲ ዝኾነ 
ማሕበራዊ ክእለት ክንለማመድን ከነማዕብልን የኽእለና። 

ዕርክነት መዛኑ መብዛሕትኡ ግዜ ሕማቕ ኢልና እንነጽጎ ነገር ኣይኮነን። ኣብዚ መስርሕ ዝኽሰቱ 
ነገራት ግና ጽልውኦም ኣቅሊልካ ዝርአ ኣይኮነን። ብፍላይ ተቐባልነት ንምርካብ እንኸፍሎም 
መስዋእትታት ተመሊሶም ዝኸበደ ዋጋ ከኽፍሉና እንከለው። ከምዚ ዝኣመሰለ ሃጓፋት ንርእስና 
ክንጸልእን ዋጋ ከም ዘይብልናን ከም እንሓስብ ይገብረና። ዘይረብሕ ንግዲ! እታ ናይ 10 ሳንቲም 
ደርሆ ናይ 10 ቅርሺ ገመድ ሒዛ ከም ዝኸደት እዩ። 

መዘራረቢ ሕቶታት 
51. ጽልዋ መዛኑ እንታይ እዩ፧ 
52. ጽልዋ መዛኑ እንታይ ረብሓታት ኣለዎ፧ ብጽቡቕ ጽልዋ መዛኑ ዝተጠቐመ ሰብ ትፈልጥዶ፧ 

ብኸመይን እንታይን ተጠቒሙ፧ 
53. ጽልዋ መዛኑ እንታይ ጐዳኢ ሳዕቤን ኣለዎ፧ ብሕማቕ ጽልዋ መዛኑ ዝተጎድአ ሰብ ትፈልጥ 

ዲኻ፧ ብኸመይን እንታይን ተሃስዩ፧ 
54. እቲ ተቐባልነት ክትረክብ ኢልካ ዝኣተኻዮ ዕርክነት ዋጋ ከም ዘይብልካ ኮይኑ ክስምዓካ 

ገይሩ ይፈልጥ ድዩ፧ ብኸመይ ወጺእካዮ፧ 
55. ሕጂ ዘጋጥመና ዘሎ ጽልዋ መዛኑ እንታይ ሳዕቤን ኣለዎ፧ 
56. ንጽልዋ መዛኑ ብኸመይ ክንገጥሞ ንኽእል፧ ክብርታት ምህናጽ፡ ገዛእ ርእስኻ ምፍላጥ፡ 

ኣብ እምነት ምጽናዕ፡ ራእይ ምፍላጥ፡ እንተዘይደለናዮ ኣይንደልዮን ምባልን እንታይ ረብሓ 
ኣለዎ፧ 

57. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ። 

ምስልቻው-ጭንቀት 
“ድሕርዚ ነገርዚ ቓል እግዚኣብሄር ብራእይ ከምዚ ኢሉ ናብ ኣብራም መጸ፡ 

ኣብራም፡ ኣይትፍራህ፡ ዋልታኻ ኣነ እየ፡ ዓስብኻ ኣዝዩ ኺበዝሕ እዩ።” ዘፍ 15፡ 1 

መብርሂ  
ምስልቻው ናይ ስብእና ወይ ናይ ኣእምሮ ጸገም እዩ። ምስልቻው ኣብ ዕዮ ተገዳስነት 
ዘይምህላው፡ ጽምዋ፡ ተስፋ ምቑራጽ፡ ሓጎስ ዘይምህላው፡ ንነዊሕ እዋን ዝጸንሕ ሓዘን ባህርያት 
ኣለዎ። ጠንቅታት ምስልቻው፡ ኣብ ግዜ ቁልዕነት ዝነበረ ስንባደ፡ ታሪኽ ስድራቤት፡ ፍጻመታት 
ህይወት፡ ጸገማት ጥዕና ኣእምሮ፡ ጸገማት ኣካላዊ ጥዕና፡ መድሃኒት፡ ስእለ ጽዩፍ፡ መዘናግዒ 
ሓሽሽ፡ ኣልኮላዊ መስተ፡ ከምኡ’ውን ኣተሓሳስባታት (ንኣብነት፡ ጽልምት ዝበለ ኣተሓሳስባ) 
ይርከብዎም። 

ምልክታት ጭንቀት፡ ቁጥዐ፡ ሕርቃን፡ ሕማም ርእሲ፡ ውሑድ ወይ ብዙሕ ድቃስ፡ ሃንደበታዊ 
ምውሳኽ ወይ ምጉዳል ክብደት ሰብነት፡ ተቓላዕነት ንሕማም ልቢ፡ ተቓላዕነት ንሕማም፡ ሸውሃት 
ምዕጻው፡ ጸልማት፡ ትርጉም ህይወት ምጥፋእ፡ ሓሳብ ነብሰ ቅትለት ወዘተ ይርከብዎም። 
ጭንቀት ነቲ ኩነታት ካብ ምጽላእ ክሳብ ንነብስኻ ምጽላእ ክኸውን ይኽእል። ካብ ጭንቀት 
ንምውጻእ: ክትገብሮ ዘለካ ክትገብር ንነብስኻ ምልምማድ: ሸቶታት ምውጻእ: ስፖርት ምግባር: 
ብቅኑዕ ምምጋብ: ሰብ ካባኻ ዝጽበዮ ሓላፍነት ምውሳድ: ጽቡቕ ድቃስ: ካብ ጭንቀት ዘስዕቡ 
ነገራት ምውጋድ: ምጽላይ: ቃል ምንባብ። ምፍታን ሓደስቲ ጽቡቓት ነገራት፡ ንሓኪም ምምኽኻር 
ወዘተ ይሕግዝ። 

መዘራረቢ ሕቶታት  
1. ጭንቀት ኣጋጢሙካ ይፈልጥ’ዶ፧ ኣብ ምንታይ ደረጃ፧ መበገሲኡ እንታይ እዩ ነይሩ፧ 
2. ጠንቂ ጭንቀት እንታይ እዮም፧ 
3. ምልክታት ቅልል ዝበለ ጭንቀት እንታይ እዮም፧ ምልክታት ከቢድ ጭንቀት እንታይ 

እዮም፧  
4. ጭንቀት እንታይ ዓይነት ጸገም እዩ፧ (መንፈሳዊ፧ ስነ-ኣእምሮኣዊ፧ ኣእምሮኣዊ፧ ኣካላዊ፧ 

ኩሉ፧ ወይ ካልእ፧) ስለምንታይ፧  
5. መጽሓፍ ቅዱስ ኣብ ፊልጲ 4፡6-7 ድሌትኩም ዘበለስ ብጸሎትን ልማኖን ምስናይ 

ምስጋና ኣብ ኣምላኽ ይፈለጥ እምበር፡ ብገለ እኳ ኣይትጨነቑ። ይብል እንታይ ማለቱ 
እዩ፧ 

6. መንፈሳዊ፡ ስነ-ኣእምሮኣዊ፡ ትምህርታዊ፧ ካብ ጭንቀት ንምእላይ ኣካላዊ ወይ ካልእ 
መገድታት ኣየኖት እዮም፧ 

7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ።  

ጾታዊ ርክብ 
“ማይሲ ኻብ ዔላኻ ደኣ፡ ካብቲ ዚፍልፍል ምንጭኻ ደኣ ስተ። ምንጭኻ 

ይባርኽ፡ በታ ሰበይቲ ንእስነትካ ባህ ይበልካ። ፍትውቲ ዋላ፡ ጽብቕቲ ሜዳቝ 
ትዅነልካ፡ እቲ ኣጥባታ ዅሉ ጊዜ የዕግብካ፡ ብፍቕራውን ወርትግ ተመሰጥ። 

ኣታ ወደይ፡ ስለምንታይ ጓና ሰበይቲ እተፍቅር ሰበይቲ እማትካስ እትሐቍፍ 
እምብኣርሲ መገዲ ነፍሲ ወከፍ ሰብ ኣብ ቅድሚ ኣዒንቲ እግዚኣብሄር እዩ፡ 

ነኻይዳኡውን ንሱ ይምልከቶ”።”  ምሳሌ 5፥15፡18-21 

መብርሂ  
ኣብ መንጎ 14 ክሳብ 17 ዓመት ዝዕድሚኦም መንኣሰያት ጾታዊ ድሌት፡ ጾታዊ ኣተሓሳስባን ምስ 
ካልኦት ዝህልዎም ርክብን ኣብ ዝለዓለ ጥርዙ በጺሑ ይርከብ። ብብዙሕ ነገራት በደል ዝበዝሓሉ 
እዋን እዩ። ናይ ምፍታን፣ ሓይልን ጥዕናን ግዜ እውን እዩ። ኣብዚ ግዜ እዚ ኣብ ውሽጥና ጾታዊ ርክብ 
ምፍጻም ዝህሉ ድሌት ጽቡቕን ንእግዚኣብሔር ነመስግነሉን እኳ እንተኾነ ትኽክለኛ ግዜን ትኽክለኛ 
ቦታን ትኽክለኛ ሰብን ምፍላጥ እገዳሲ። 

ጾታዊ ርክብ ኣብ ሓዳር ከነስተማቕርን ክንዓግበሉን ኣምላኽ ዝፈጠረልና በረኸት እዩ። እዚ ድማ ኣብ 
መንጎ ሰብ ሓዳር ሓድነትን ቅርበትን ይፈጥር። 

ብጾታዊ ርክብ ዝመሓላለፉ ሕማማት፤ መድሃኒት ዘለዎም፡ ፍንጣጣ፡ ጨብጥ፡ ክላሚድያን 
ትራይኮሞንያሲስን፤ እቶም ካልኦት 4 ዘይፍወሱ ቫይራላዊ ረኽስታት ድማ፡ ሄፓታይተስ ቢ፡ ቫይረስ 
ሀርፐስ ሲምፕለክስ (HSV)፡ ኤችኣይቪ፡ ከምኡ’ውን ቫይረስ ፓፒሎማ ሰብ (HPV) እዮም። 

መዘራረቢ ሕቶታት 
8. ጾታዊ ርክብ እንታይ ረብሓ ኣለዎ፧ ዕላማ ኣምላኽ እንታይ እዩ፧ 
9. ህሉው ቅድስና ጾታዊ ርክብ ብኸመይ ትርእዮ፧ 
10. ጾታዊ ሓጢኣት ዘስዕቦ ጕድኣት ኣዝዩ ከቢድ ዝዀነ ስለምንታይ እዩ፧  
11. 1 ተሰሎንቄ 4፡4-6፤ ከምቶም ንኣምላኽ ዘይፈልጡ ኣህዛብ ብፍትወት ትምኒት 

ዘይኰነስ፡ ነፍሲ ወከፍኩም ንሰበይቲ ኺዳኑ ብቕድስናን ክብርን ምሕላይ ኪፈልጥ፡ እዚ 
ፍቓድ ኣምላኽ እዩ። ኣምላኽሲ ንቕድስና እምበር፡ ንርኽሰት ኣይጸውዓናን እሞ፡ 
እግዚኣብሄር ብዅሉ እዚ ነገርዚ ሕነ ዚፈዲ ስለ ዝዀነ፡ ንሕናውን፡ ቀደም ከም 
ዝበልናኹምን ዝመስከርናልኩምን፡ ሓደ እኳ ንሓዉ በዚ ነገርዚ ኣየናሽዎን ኣይበለጸሉን። 
... ነፍሲ ወከፍኩም ንሰበይቲ ኺዳኑ ብቕድስናን ክብርን ምሕላይ ኪፈልጥ፤ እንታይ 
ማለቱ እዩ፧ ኣብዚ መዳይ ርእሰ-ምግታእ ዘይምህላው እንታይ ሳዕቤን ኣለዎ፧ 

12. ... እግዚኣብሄር ብዅሉ እዚ ነገርዚ ሕነ ዚፈዲ ስለ ዝዀነ፡ ንሕናውን፡ ቀደም ከም 
ዝበልናኹምን ዝመስከርናልኩምን፡ ሓደ እኳ ንሓዉ በዚ ነገርዚ ኣየናሽዎን ኣይበለጸሉን። 
እንታይ ማለቱ እዩ፧ 

13. እብራውያን 13፡4 ነመንዝራታትን ንዘመውትንሲ ኣምላኽ ኪፈርዶም እዩ እሞ፡ መውስቦ 
ኣብ ኵሉ ኽቡር፡ እቲ መደቀስ ኣሚን ከኣ ዘይረኽስ ይኹን። ክብል ከሎ እንታይ ማለቱ 
እዩ፧ክሳብ ሓዳር ንጽህናኻ ምሕላው እንታይ ረብሓ ኣለዎ፧ 

14. ካብዚ መጽናዕቲ እዚ እንታይ ተማሂርካን እንታይ ክትገብር መደብ ኣለካን፧ ነዚ ሕቶ 
ክምልስ ኩሉ ሰብ ፍቕራዊ ግዴታ ኣለዎ።  

ትምህርቲ 
“...ትግሃት ግና ንሰብ ክቡር ገንዘብ እያ።” ምሳ 12፥27 

መብርሂ 
ትምህርቲ ናይ ምግንዛቤን ምሕሳብን ክእለት ብምዕባይ ዘጋጥሙና ጸገማት ንምፍታሕ ኣንፈት 
የርእየና። ንኸነመዛዝንን ቅኑዕ ውሳነታት ክንውስንን ይሕግዘና። ትምህርቲ ካብ ክፍሊ ናብ ክፍሊ 
ምስጋር ጥራይ ኣይኮነን። ትምህርቲ ናይ መንነት ለውጢ እዩ። ምምሃር ምዃን እዩ። ምምሃር 
ብዛዕባ ሓደ ነገር ምፍላጥ ኣይኮነን። እቲ ነገር ምዃን እዩ። እቲ እንመሃሮ እንተኾይንና ደለይቲ 
ስራሕ ጥራይ ኣይንኸውንን ኢና። ሰብ ሃፍቲ ክንከውን ኢና። ምምሃር ምፍላጥ ዘይኮነስ ምዃን 
እዩ። ካብ ነፍሲ ወከፍ ተሞክሮ ህይወት ክንመሃር ንኽእል ኢና። ተመኩሮን ውድቀትን ንልቢ 
ዘለዎ ሰብ ዓቢ ቤት ትምህርቲ እዩ። 

ብዛዕባ እቲ ብትምህርቲ ክርከብ ዝኽእል ስራሕ ጥራይ ብምሕሳብ ተስፋ ክንቆርጽ የብልናን። 
ግን ዝያዳ ክንመሃር ኣለና። ምምሃር ምቁራጽ ማለት ምሟት እዩ። ወግዓዊ ይኹን 
ዘይወግዓዊ፡ ከከም ድሌትና ምምሃር ሓደ ካብ ባህርያት ዘዕግብ ህይወት እዩ። ኩሉ ግዜ ኣብቲ 
ወረቓቕቲ ዘይኮነስ ካብቲ ትምህርቲ ፍልጠትን ክእለትን ምጥራይ ዝብል ሓሳብ ምድሃብ 
ክንርስዕ የብልናን። 

መዘራረቢ ሕቶታት 
1. ትምህርቲ እንታይ እዩ፧ ፊደላት ምቑጻር ድዩ፧ ካብ ክፍሊ ናብ ክፍሊ ምስግጋር ድዩ፧ ወይስ 

ኣብ ኣተሓሳስባን ኣካይዳን ዝኾነ ለውጢ ድዩ፧ 
2. ስለምንታይ ኢና ክንመሃር ዘሎና፧ ዘይምምሃር እንታይ ጉድኣት ኣለዎ፧ 
3. ሓደ ሰብ ኣብ ነፍሲ ወከፍ ዓውዲ እንተዘይተማሂሩ ውጽኢታዊ ኣይከውንን ድዩ፧ ንምንታይ፧ 
4. ኣብ ወግዓዊ ትምህርቲ ዘይወግዓዊ ናይ ትምህርቲ ኣማራጺታት ምውሳኽ እንታይ ረብሓ 

ኣለዎ፧ 
5. ብመሰረት ኣብ ምሳሌ 12:27 ዘሎ ጥቕሲ፡ ኣብ ወግዓዊ ትምህርቲ ዕዉት ንምዃን ጻዕሪ 

ኣገዳሲ ዝዀነ ስለምንታይ እዩ፧ 
6. ስለምንታይ እዩ ናይ መንነት ለውጢ ዘይብሉ፡ ካብ ክፍሊ ናብ ክፍሊ ምስጋር ወይ ዲግሪ 

ምህላው ጥራይ ብዙሕ ዘይጠቅም፧ ትምህርቲ ምስ ገዛእ ርእስኻ ምትእስሳር ወይ 
ትምህርቲ ክቕይረና ምፍቃድ እንታይ ማለት እዩ፧ 

7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ። 

ኣታዊታትን ወጻኢታትን 
“ምድሪ ኽሳዕ ዘላ፡ ዘርእን ዓጺድን፡ ዛሕልን ዋዕን፡ ሓጋይን ክረምትን፡ መዓልትን 

ለይትን ኣየቋርጽን እዩ፡ በለ።” ዘፍ 8፡22 

መብርሂ 
ሰብ ውጽኢት ናይ መዓልታዊ ንጥፈታቱ እዩ። ናይ ጽባሕ መንነትን ደረጃን ብናይ ሎሚ ኩነታት 
ክውሰን እዩ። ሎሚ ዘእተኻዮ ጽባሕ ክግለጽን መግለጺኻ ውን ክኸውን እዩ። ኣምላኽ ኣብ ዝኾነ 
ፍጥረት ናይ ምብዛሕ ክእለት ከም ዘቐመጠ ነስተብህል። ሰናይ ዘርኢ ወይ ሰናይ ተግባር ናብ 
ብዙሕ ሰናይ ግብሪ ክቕየር፤ ክፉእ ዘርኢ ናብ ክፉእ ውጽኢት ክበዝሕ ግድን እዩ። 

ኣብ ምድሪ ክሳዕ ዘለና፡ ዝዘራእናዮ ክንዓጽድ ተኣዚዝና ኢና። ብሕቡእ ይኹን ኣብ ቅድሚ ህዝቢ 
ኣብ ገዛእ ርእስና እነእትዎን እንገብሮን ክንቆጻጸሮ ይግባእ። መዓልታዊ እንገብሮ ንጥፈታት፡ 
እንውዕለሎም ቦታታት፡ መውዓልትና ሰባትን ዝስምዓና ስምዒታትን ክንፍትሽ ኣለና። 

መዘራረቢ ሕቶታት 
1. ብዛዕባ ናይ ዘርኢ ስልጣን እንታይ ትፈልጥ፧ ጽቡቕን ሕማቕን ዘርኢ ከም ዝበዝሕ ትኣምን 

ዲኻ፧ ብኸመይ፧ 
2. ኣብ ውልቃዊ ህይወትካ፡ ሓይሊ ምብዛሕ ጽቡቕ ይኹን ሕማቕ ርኢኻ ትፈልጥ ዲኻ፧ 

እንታይን ብኸመይን ርኢኻዮ፧ 
3. ህይወትካ ናይ ገዛእ ርእስኻ እዩ። መደብካን ኣተሓሕዛ ግዜኻን ከመይ ኣሎ፧ ወፍሪ 

ምግባር ዘዕግብ ድዩ ወይስ ብኽነት፧ 
4. ሎሚ ዘለኩም ርክብ ብኸመይ ጽባሕ መንነትኩምን ደረጃኹምን ክውስን ይኽእል፧ 
5. ኣብ ዝተፈላለየ ነገራት ኣብ ዓቢ ደረጃ ዝበጽሑ ሰባት፡ ካብ ንእስነቶም ጀሚሮም 

ብዝገበርዎ ጻዕሪ ድዩ፡ ወይስ ምስ ዓበዩ ብዝገበርዎ እዩ፧ ካብ ንእስነት ኣትሒዝካ ባህርያት 
ምእራም እንታይ ረብሓ ኣለዎ፧ 

6. ጽቡቕ ፍረ ንኽንረክብ ሎሚ እንታይ ሰናይ ግብሪን ኣካይዳን የድልየና፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ኣይደልን ምባል 
“ብኽዳኑ ቀጥ ኣቢላ ሒዛ ድማ፡ ምሳይ ደቅስ፡ በለቶ። ንሱ ግና ክዳኑ ኣብ ኢዳ 

ሐደገላ፡ ሀዲሙ ኸኣ ንግዳም ወጸ።” ዘፍ 39፥12 

መብርሂ 
ሓደ ሰብ ኣይፋል ክብል እንተኽኢሉ እንታይ ከም ዝደሊ ዝፈልጥ ወይ ብሱል ሰብ እዩ። ኣይደልን 
እየ ጽቡቕ ቃል እዩ። ብዙሓት ንሽገረሉ ሓደ ነገር ኣይፋል ክንብል ዘይምኽኣል እዩ። ሎሚ 
ዘይምጭካን ጽባሕ ካልኦት ክጭክኑልና ምፍቃድ እዩ። ኣይፋልን ክብል ዝኽእል ሰብ ኣብ መንጎ 
ጽቡቕን ሕማቕን ፍልልይ ዝፈልጥ ጥራይ ዘይኮነስ፡ ኣብ መንጎ ጽቡቕን ኣዝዩ ጽቡቕን ዘሎ 
ፍልልይ ዝፈልጥ ሰብ እዩ። 

ዘይጥዕመና ነገር ኣይደልን እየ ምባል መግለጺ ነብሰ ምትእምማን እዩ፣ መግለጺ ናይ መርገጺ 
ሰባት ምዃን እዩ፣ ናይ እምነት ሰባት ምዃን እዩ። ንኹሉ ሰብ እወ ዝብሉ ሰባት ብኹሉ ዝፍቶ 
ይመስሎም፡ እቲ ክውንነት ግን ካብኡ ዝረሓቐ እዩ። እወ ኣይፋልን እንብሎ ክንፈላልዮ ከለና 
ህዱእን ርጉእን ውሽጣዊ መንነት ኣሎና። 

መዘራረቢ ሕቶታት 
1. ኣይደልን እየ ምባል እንዳደለኻ፡ ኣይደልን ስለ ዘይበልካ ዝበጽሑኻ ጉድኣት እንታይ 

እዮም፧ 
2. ኣይደልን ብምባልካ ዝረኸብካዮም ረብሓታት እንታይ እዮም፧ 
3. ዮሴፍ ኣይደልን ብምባሉ ናብ ቤት ማእሰርቲ ኣተወ እምበር ዝረብሐ’ዶ ይመስለካ፧ 
4. ንኹሉ እወ ምባል ዘኽብርን ተፈታዊ ዝገብርን’ዶ ይመስለካ፧ 
5. ኣብዚ እዋን እዚ ፈጺምና ክንሰማማዓሎም ዘይብልና ጉዳያትን ንጥፈታትን እንታይ እዮም፧ 
6. ኣብዚ እዋን እወ ክንብሎም ዝግብኣና ነገራት እንታይ እዮም፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ምሕረት 
“ግናኸ፡ ምሕረት እፈቱ፡ መስዋእቲ ኣይኰነን፡ እንታይ ምዃኑ እንተ ትፈልጡስ፡ 

ኣብዞም በደል ዜብሎም ኣይምፈረድኩምን ኔርኩም።” ማቴ 12፡7 

መብርሂ 
ምሕረት፡- ሓደ ሰብ ክጎድእ ወይ ክቐጽዕ ሓይልን ጉልበትን እንዳሃለዎ፡ ነቲ መቕጻዕቲ ዝግብኦ 
ሰብ ግን ብርህራሄን ፍቕርን ክሓልየሉ ከሎ እዩ። ምሕረት ማለት መቕጻዕቲ ንዝግብኦ ሰብ 
ዝወሃብ ይቕረታ እዩ። መሰረታዊ ትርጉም ይቕረታ "ምሉእ ብምሉእ ዝተኸፍለ" ዝብል እዩ። 

እግዚኣብሄር ነቲ ክቕጻዕ ዝግብኦ ወዲ ሰብ ሓቐኛነቱን ጽድቁን ከይከሓደ ነቲ እንኮ ውሉዱ 
ብምቕጻዕ ናይ ሓጥያተኛ ዋጋ ብምኽፋል ምሕረት ጌርልና እዩ። ኣምላኽ ምሕረት ከነርኢ እዩ 
ዝደልየና። እግዚኣብሄር ልዕሊ ኩሉ ነገር ምሕረት ይፈቱ። ኣታ ሰብ፣ ንሱ ሰናይ ዘበለ ኣፍለጠካ፣ 
እግዚኣብሄርሲ፣ ቅንዕና ኽትገብር፣ ምሕረት ከኣ ክትፈቱ፣ ምስ ኣምላኽካውን ብትሕትና ኽትመላለስ 

እንተ ዘይኰኑስ፣ ካባኻ ዚደልዮ እንታይ እዩ (ሚክ 6፡8)። 

መዘራረቢ ሕቶታት 
8. መቕጻዕቲ ይግብኣኒ እዩ ኢልካ ብምሕሳብ ምሕረት ኣምላኽ ክትቅበል ኣጸጊሙካ’ዶ 

ይፈልጥ፧ 
9. መቕጻዕትኻ ዝግብኦ ሰብ ኣብ ንምቕጽዑ ዝምችእ ግዜ ረኺብካዮ ግና ምሕረት 

ዝገበርካሉ ሰብ ኣሎ’ዶ፧ 
10. ምሕረት ኣምላኽ ብኸመይ ንቕበሎ፧ 
11. ምሕረት ምሃብን ምቕባልን ሓደሓደ ግዜ ኣጸጋሚ ዝዀነ ስለምንታይ እዩ፧ 
12. ሰባት ምሕረት ኣምላኽ ኣብ ክንዲ ዝቕበሉ ሓጢኣት ክገብሩ ከለዉ ተስፋ ዝቖርጹ 

ስለምንታይ እዮም፧ 
13. ምሕረት ምቕባልን ምሕረት ምግባርን እንታይ ረብሓ ኣለዎ፧ 
14. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ሓጢኣት 

መብርሂ  
ኣብቲ ብማሕበር መጽሓፍ ቅዱስ ኢትዮጵያ ዝሕተም መዝገበ ቃላት ንሓጢኣት ዝተዋህበ 
መግለጺ ክንርኢ ከለና ከምዚ ዝስዕብ ይቐርብ። ሓጢኣት ማለት ስሕተት፣ ክፍኣት፣ ሕጊ 
ምጥሓስ፣ ዘይፍትሓውነት፣ ፈሊጥካ ሰናይ ዘይምግባር፣ ኣብ እምነት ዘይተመስረተ፣ ንኽብሪ 
ኣምላኽ ዘይበቅዕ ማለት እዩ፣ ሮሜ 3፡11፡12፡23፤ ዝተፈላለየ ሓጢኣት እኳ እንተሃለወ እቲ 
ቀንዲ ሓጢኣት ግን ኣብ ኣምላኽን ክርስቶስን ዘይምእማን እዩ። መዝሙር 51:4፤ ሉቃስ 15፡
18፤ ዮሃንስ 16፡6፡ ሮሜ 8፡7። 

ህላወ ሓጢኣት። ሰይጣን መጀመርታ ወዲቑ 2ይ ጴጥሮስ 2፡4 ይሁዳ 6፤ ንሓደ ሰብ ኣስሓተ። 
ኣዳም ነቲ ዝተኸልከለ ፍረ ፈሊጡ ብምብላዕ ንስልጣን ኣምላኽ ተጻረረ። ሰናይነቱ ረሲዑ፣ 
ጸጋኡ ንዒቑ፤ ንጥበቡ ነቒፉ። ጽድቁ ክሒዱ፡ ንቃሉ ኣቃሊልዎ። ዘፍጥረት 3፡1-6። ብተመሳሳሊ 
ናይ ዝኾነ ሰብ ሓጢኣት ሓሶት ምስራቕ ወዘተ ጥራይ ዘይኮነስ ካብ መንገዲ ኣምላኽ ወጺእካ 
ንኣምላኽ ምቅዋም እዩ። 

ሳዕቤን ሓጢኣት፦ ኣዳም ምስ ወደቐ ንኣምላኽ ፈሪሑ፤ ኣብ ቅድሚ ኣምላኽ ክቐርብ ሓፈረ። 
ዮሃንስ 3፡20፤ ቁጥዓ ኣምላኽ ኣብ ልዕሊ ሰባት እዩ ዘፍ 3፡16-23፤ ፍጥረት ርጉም እዩ። ሮሜ 
8፡20፤ ሰብ ኣንጻር ሰብ ክለዓል ጀመረ፤ ዘፍጥረት 4፡8-24፤ ሓጢኣት ኣዳም ኣብ ኩሎም ዘርኡ 
ተቖጺሩ። 1ቆሮ 15፡22፤ ሞት ኣተወ። ሮሜ 6፡23፤ ሰብ ሓጥእ ኮነ። ሮሜ 3፡10-18፤ ሰብ 
ሓጥእ ስለ ዝኾነ ብዘይ ሓገዝ መንፈስ ኣምላኽ ናብ ኣምላኽ ክቐርብ ኣይክእልን እዩ። ዮሃንስ 
3፡3-6። 

መዘራረቢ ሕቶታት 
1. ሓጢኣት ንዓኻ እንታይ እዩ፧ 
2. ሳዕቤን ሓጢኣት እንታይ እዩ፧ ሓጢኣት ክትገብር ዘተባብዑኻ ኣዕሩኽ ኣለዉኻ ድዮም፧ 

ብስም ምሕረት ኣብ ቤት ማእሰርቲ ሓጢኣት ብምጥሓል ወልፊ ዘለዎምን ገንዘብ 
ዝልምኑን ሰባት ረኺብካ ዲኻ፧ 

3. ኣምላኽ ንሓጢኣት ዚቐጽዖ ስለምንታይ እዩ፧ ከመይ ጌርካ ኢኻ ኣብ ልዕሊ ወዱ ክጭክን 
ትርእዮ፧ ቁጥዓን ፍቕርን፧ 

4. ኣምላኽ መሓርን ሕያዋይን እንተ ዀይኑ፡ ሓጢኣት እንተ ጌርና እንታይ እዩ እቲ ጸገም፧ 
5. ናይ ሓጢኣት ቅጽበታዊን ነባሪን ሳዕቤን ወይ ሰበብ እንታይ እዩ፧ 
6. መጽሓፍ ቅዱስ ጻድቕ ሰብ ካብ ሓጢኣት ይፈርሕን ይሃድምን ክብል ከሎ እንታይ ማለት 

እዩ፧ 

15 

7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ። 

ራእይ 
“ራእይ ዜልቦ እንተ ዀነ፡ ህዝቢ ስዲ ይኸይድ፡ ሕጊ ዚሕሉ ግና ብጹእ እዩ።” ምሳ 29፥18 

መብርሂ 
ራእይ ዘይርአ ናይ ምርኣይ ክእለት እዩ። ራእይ ኣካል ዘይብሉ ነገር ኣካላ ኣልቢስካ ናይ ምርኣይ 
ክእለት እዩ። ራእይ ነቲ ምሳና ዘየለ ንኽህልወና ናባና ዘምጽእ እዩ። ነቲ ዘይርአ ከም ህሉው ጌርካ 
ምሕሳብን ምውጣንን እዩ። ራእይ ድቕድቕ ጸልማት ኣይኮነን። ራእይ ንጹርን ህያውን ራእይ እዩ። 
ራእይ ንጽባሕ ዝኸውን ዓቢ ነገር ምምሳልን ክሳብ ክውን ዝኸውን ዋጋ ምኽፋልን እዩ። ራእይ 
ዋጋ እንተዘይሂብናዮን እንተዘይነቢርናዮን ራእይ ኣይክኸውንን እዩ። 

ራእይ እንነብረሉ ነገር ጥራይ ዘይኮነስ እንሞተሉ ነገር እዩ። ንምንታይ ከም እንመውት 
እንተዘይፈሊጥና ህይወት ትርጉም ኣልቦ ክኸውን እዩ። እንተዘይኮይኑ መዓልትታትና ከም 
ፈራሓትን ጃጀውትን ክንዛዝሞ ኢና። ወይ ድማ ንባዕልና ከይነበርና ንኻልኦት ሰባት ብምንባር 
ንመውት። ራእይ ነቲ ዘይከኣል ብዝተኻእለ መጠን ምርኣይ ጥራይ ዘይኮነስ፡ ነቲ ዘይከኣል ብጸጋ 
ኣምላኽ ከም ዝከኣል ምርኣይ እዩ። እግዚኣብሄር ምስቶም ዝሰርሑን ዝኣምኑን ሓይሉ ክገልጽ 
ሕጉስ እዩ። ራእይ ባህ ዘብል ህይወት ክንነብር የኽእለና። ራእይ እንተሃልዩና ግዜ 
ኣይክህልወናን እዩ። ምኽንያቱ ራእይና ኩሉ ግዜ ንሓድሽ ጽባሕ ንጡፋትን ቀናኣትን ስለ 
ዝገብረና። 

እቶም ንርእዮም ዓበይቲ ነገራት ኣብ ዕላማ ዝተመስረቱ ክኾኑ ኣለዎም። ዕላማ፡ ራእይን 
ተልእኾን ብሓባር ክኸዱ ኣለዎም። ዕላማ ንምንታይ ራእይና ከምዘሎ ክነግረና እንከሎ፡ ተልእኾ 
ድማ ነቲ ራእይና ንምዕዋት መዓልታዊ እንወስዶ ተግባራት ይውክል። ዕላማ ኩሉ ግዜ ቀዳምነት 
ክህልዎ ይግባእ። ድሕሪኡ ራእይ። ድሕሪኡ ስጉምቲ ምውሳድምም ውጥንን ምጅማርን ብሓደ 
ክኸዱ ይግባእ። 

መዘራረቢ ሕቶታት 
8. ራእይ ኣለዎም ትብሎም ሰባት ብዓልመን እዮም፧ መግለጺኦም እንታይ እዩ፧ 
9. ከይገበርካዮ ክትመውት ዘይትደሊ ሓደ ነገር እንታይ እዩ፧ 
10. እተድንቖ ሰብ ኣሎ ድዩ፧ እንታይ ዓይነት ስብእና ኣለዎ፧ 
11. ራእይ ንዓኻ እንታይ እዩ፧ 
12. ዕላማ ንዓኻ እንታይ እዩ፧ 
13. ዕላማን ራእይን ብኸመይ ነተዓርቕ፧ 
14. ካብዚ መጽናዕቲ እዚ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ።   

ተውህቦ 
“በሳልኤልን ኦሆልያብን ኵሎም ጥበብ ልቢ ዘለዎም ሰባትን ንኣገልግሎት 

መቅደስ ዚኸውን ኵሉ ዕዮ ምዕያይ ኪፈልጡ፡ እግዚኣብሄር ጥበብን 
ምስትውዓልን ዝሀቦም፡ ከምቲ እግዚኣብሄር ዝኣዘዞ ዅሉ ነገር ኪገብሩ እዩም።” 

ዘጸ 36፥1 

መብርሂ  
ተውህቦ ንነፍሲ ወከፍ ሰብ ኣብ ዝውለደሉ እዋን ዝወሃብ ህያብ እዩ። ነፍሲ ወከፍና ዝተፈላለየ 
ተፈጥሮኣዊ ውህበት ኣለና። ኩሉ እንገብሮ ምስ ተፈጥሮኣዊ ህያባትና ዝተኣሳሰር እዩ። ተውህቦ ንሓደ 
ስራሕ ቀሊል ይገብሮ ጥራይ ዘይኮነስ ዝያዳ ውጽኢታዊ ይገብሮን ሓጎስ ይህበናን እዩ። ዓይነታት 
ውህበት፡ ማክስ ሉካዶ cure for the common life, Living in your sweet spot፡ 
ሓሙሽተ መሰረታዊ ሕቶታት ክንሓትት የተባብዓና (Maxlucado፡ 2005)። 1. ጥንካረታተይ 
እንታይ እዮም፧ 2. ኣርእስተይ እንታይ እዩ፧ 3. እንታይ እዩ ዝድርኸኒ፧ 4. ንሰባት ብኸመይ እየ 
ዝቐርቦም፧ 5. እወ ጽቡቕ ገይረ ዘብለኒ ነገር እንታይ እዩ፧ 

ነፍሲ ወከፍና ዝተፈላለየ ክእለት ኣለና። ነፍሲ ወከፍ ውልቀ ሰብ ንፍሉይ ዕላማ እዩ ተፈጢሩ። 
ገለ ሰባት ምስ ካልኦት ሰባት ኣብ ዘለዎም ርክብ ንፉዓት ክኾኑ ይኽእሉ እዮም፤ ካልኦት ድማ 
ፍልጠት ክረኽቡ እንከለዉ፡ ካልኦት ድማ ኣካላዊ ምንቅስቓስን ሓይልን ዝተዓደሉ እዮም። እቲ 
ሓደ ካብቲ ካልእ ኣይሓይሽ ኣይንእስን። ነፍሲ ወከፎም ንዝተፈላለየ ዕላማ ዝተወፈዩ እዮም። 
ገሊኦም ብዝበለጸ ክጥቀሙሉ እንከለዉ፡ ገሊኦም ድማ ከይተረድእዎ ይሞቱ። 

መዘራረቢ ሕቶታት 
1. ተውህቦኦም ፈሊጦም ዝጥቀሙሉ ንፉዓት ሰባት ትፈልጥ’ዶ፧ ውጽኢታውያን ድዮም፧ 

ክሳብ ክንደይ ውጽኢታዊ እዮም፧ 
2. ብኽእለቶም ኣዝዮም ፍሉጣት ኮይኖም ንእግዚኣብሄር ከኽብሩ ዝኸኣሉ ሰባት ኣለዉ’ዶ፧ 
3. ኩሉ ሰብ ተውህቦኡ ከለሊ ይኽእል ድዩ፧ ወይስ ንገለ ሰባት ጥራይ እዩ ዝወሃብ፧ 
4. እንታይ ዓይነት ተውህቦ ኣለካ፧ ተውህቦኻ ትኹስኩስ እለኻ’ዶ፧ 
5. ናይ ካልኦት ተውህቦ ትቕበል’ዶ፧ ተኽብር’ዶ፧ 
6. ክእለትና ንምርካብ እንታይ ኣማራጺታት ኣሎና፧ 
7. ካብዚ መጽናዕቲ እዚ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ጥዕና 
 “. . . ብዅሉ ደሓን ክትህሉን ክትጥዕን እምነየልካ አሎኹ።” 3ዮሃ 1፥2 

መብርሂ 
ሰብ ጥዕና ዘይብሉ ንኽበሃል ዓራት ሒዙ ክወድቕ ኣየድልዮን እዩ። ብዙሓት ሰባት ደው ኢሎም 
ክሓሙ ይኽእሉ እዮም። መንፈስና ጥዑይ እንተዘይኮይኑ፡ ዋላ’ውን ጥዕናና ሕማቕ እንተኾነ 
ኣብ ዓራት ከይንወድቕ ንኽእል ኢና። ብስምዒት ብሕማቕ ተጎዲኡ ክንንውብር ንኽእል ኢና። 
ዋላ ብዙሕ ነገርና ሓሚሙ ክንምሃር፡ ክንሰርሕ፡ ከነገልግልን ሰባት ክንሕግዝን ንኽእል ኢና። 

እቲ ዝኸፍአ ግን ሓሚምና ጥዑያት መሲልና ምምልላስ እዩ። ኩሉ ስምዒታዊ፡ ኣእምሮኣዊ፡ 
ኣካላዊ፡ ኣእምሮኣውን መንፈሳውን ሕማማት ብሰሓቕን ጸወታን ክንሽፍኖም ከለና ከቢድ 
ከይከውን ብዝተኻእለ መጠን ቀልጢፍና ምሕካም ግቡእ እዩ። ፈውሲን ጥዕናን የድልየና። ሰብ 
ብኹሉ ነገራት ጥዑይ ዝኸውን ነፍሱ፡ መንፈሱን ስጋኡን ጥዑይ ምስ ዝኸውን እዩ። መንፈሱ 
ጥዑይ ዝኸውን ብክርስቶስ ከም ብሓድሽ ተወሊዱ ሕይወት ክርስቶስ ክነብር ከሎ እዩ። ምስ 
ኣምላኽ ጥቡቕ ሕብረት ምስ ዝህልዎ እዩ ዝብል እምነት ኣለኒ። መንፈስና ምስ መንፈስ 
ኣምላኽ ክተሓሓዝ ከሎ ጥዑይ እዩ። 

ነፍስና ኣብ ኣእምሮና ብዝኣትዉ ጥዑያት ነገራት እንተኾይኖም ጥዕይቲ ትኸውን። ኣብ ኣእምሮ 
ዝኣቱ ፍልጠት ንጥዕና ነፍስና ጎዳኢ ወይ ጠቓሚ ክኸውን ይኽእል እዩ። 

መዘራረቢ ሕቶታት 
1. ኩለንትናዊ ጥዕና እንታይ እዩ፧ ኩለንትናዊ ጥዕና ብኸመይ ንሕሉ፧ 
2. ኣካላትና ጥዕና ዘለዎ ዝገብሩ ነገራት እንታይ እዮም፧ 
3. መንፈሳዊ ጥዕና ክንሕሉ እንኽእል ብኸመይ ኢና፧ 
4. ጥዕና ነፍስና ብኸመይ ንከላኸል፧ 
5. ስምዒታዊ ጥዕናኻ ከመይ ኣሎ፧ ስምዒታዊ ጥዕናና ብኸመይ ክንከላኸሎ ንኽእል፧ 
6. ጥዕና ኣእምሮኻ ከመይ ኣሎ፧ ጥዕና ኣእምሮ ብኸመይ ክንሕሉ ንኽእል፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ስድራቤት 
“ሓደ እኳ ነቶም ናቱ፡ ምናዳ ግና ንስድራ ቤቱ፡ ዘይሐሊ እንተሎ፡ እምነት ዝኸሐደ 

ካብቲ ዘይኣምንውን ዝገደደ እዩ” (1ይ ጢሞ 5፥8)። 

መብርሂ 
ስድራቤት እንምስርቶን እንምስረተሉን ትካል እዩ። ስድራቤት እግዚኣብሔር ዝመስረቶ ቀዳማይ ትካል 

እዩ። ጽቡቕ ስርዓት ዘለዋ ስድራቤት መሰረት ኩለን ካልኦት ኣብዛ ምድሪ ዘለዋ ትካላት እያ። 

ጥዕይቲ ስድራ መሰረት ሰናይ ሕብረተሰብ እያ። ጥዕይቲ ስድራ መሰረት ጽብቕቲ ሃገር እያ። 

ስድራ እግዚኣብሔር ንረብሓን በረኸትን ደቂ ሰባት ዝሓሰቦን ዝመደቦን ትካል እዩ። እግዚኣብሔር ንሰብ 
ብመልክዑ ምስ ፈጠረ ኣብ ሓለዋ ስድራ ኣቐሚጥዎ ንቤተሰብ ምግልጋል ቅድሚ ዝኾነ ጅግንነታዊ ባህሪ 
ይቐርብ። ጽባሕ ንፈጥሮ ስድራ እናሓሰብና ሎሚ ተግባራትና ምግምጋም እውን የድሊ። ሎሚ ብሰንኪ 
ተግባራትካ ዝሰኣንካያ ስድራ ከይትህልወካ ተጠንቀቕ።  ነታ ዝተወለድናላ ስድራቤትን ኣብ መጻኢ ዘለና 
ወይ ክንፈጥሮ ዘለና ስድራቤት ዋጋ ምሃብ ብሉጽነት እዩ። ፍትሕ ይጸልእ እየ ይብል እግዚኣብሄር 
ኣምላኽ እስራኤል... ነታ ዝገደፍናያ ወይ ነታ ዘላትና ስድራቤት ንምድጋፍ ዝከኣለካ ኩሉ ብትዕግስቲ 
ምግባር ናይ ብሉጽነት መግለጺ እዩ። እቲ ንስድራቤት እንህቦ ኣኽብሮት ንድሕሪት ከኽብረና እምበር 
ከዋርደና ኣይኮነን። ካብ ገዛኻ ወጺእካ ምግዓዝ ዘስዕቦ ሳዕቤን ኣብ ወዲ ወዲ ክበጽሕ ይኽእል 
እዩ። ኣብ ዝተበታተኑ ስድራ ቤት ዝዓብዩ ቆልዑ ዝገጥሞም ሽግር ቀሊል ኣይኮነን። ስድራ ቤት ኣምላኽ 
ኣብ ምድሪ ንፈለማ እዋን ዘኽብር ትካል እዩ። ስድራቤት ምብትታን ኣምላኽ ፈጺሙ ዘይፈትዎ ነገር እዩ። 

መጽሓፍ ቅዱስ ብንጹር ብዛዕባ ስድራ ቤት ዘይምሕሳብ ካብቲ እምነቱ ዝኽሕድ ሰብ 
ዝኸፍአ ምዃኑ ይገልጽ። ኩሉ ግዜ ክሰምዑና ስለዘይክእሉ ሓጺን እዮም ኢልካ ኣይትሕሰብ። 
ስድራና ፍቕርና ይግብኦም እዩ። ከከምቲ ዝተረድኦምን ዝፈልጥዎን ኣዕብዮምና። ርህራሄ 
ይግብኦም እዩ። ክንክን እውን የድልዮም እዩ። 

መዘራረቢ ሕቶታት 
1. ወለድኻ ዝወሓደ ትጽቢት ኣብ ዝገበሩሉ እዋን ኣሐጒስካዮም ትፈልጥ ዲኻ፧ 
2. ኣምላኽ ንስድራቤት ዘኽብር ስለምንታይ እዩ፧ ጥዕይቲ ስድራ እንታይ ባህርያት ኣለዋ፧ 
3. ምብትታንን ምዝራግን ስድራቤት እንታይ ጉድኣት ኣለዎ፧ 
4. ሎሚ ዘለና ስብእናን ተግባራትን ነታ ጽባሕ እንምስርታ ስድራ ቤት ዝጸሉ ይመስለካ’ዶ፧ 

መጽሓፍ ቅዱስ ብዛዕባ ስድራቤት ዘይምሕሳብ ካብቲ እምነቱ ዝኽሕድ ሰብ ዝኸፍአ እዩ 
ዚብል ስለምንታይ እዩ፧ 

5. ገዛኻ ናይ ፍቕሪ፡ ሰላምን ሓጎስን ቦታ ኣብ ምግባር እንታይ ተራ ኣለካ፧ 
6. ኣምላኽ ንፍትሕ ዚጸልኦ ስለምንታይ እዩ፧ ፍትሕ እንታይ ጉድኣት ኣለዎ፧ 

7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ። 

  



 ወቕታዊ ናይ መንእሰያት መጽንዒ 

www.firstpriorityet.com mulatchem@gmail.com 27 

ስራሕ 
“እግዚኣብሄር ኣምላኽ ከኣ ንሰብ ካብ ሓመድ ምድሪ ገበሮ፡ ኣብ ኣፍንጫኡ ድማ 

ትንፋስ ህይወት ኡፍ በለሉ እሞ እቲ ሰብ ህያው ነፍሲ ዀነ” (ዘፍ 2፥7) 

መብርሂ 
ብዩኒቨርስቲ ኣዲስ ኣበባ ዝተዳለወ መዝገበ ቃላት ንስራሕ ዝገልጾ፡ ንጡፍ ማለት ምስራሕ፡ 
ምግባር፡ ምፍጣር፡ ዘይነበረ ነገር ምፍጣር፡ ዝነበረ ነገር ምድላው፤ ንኻልኦት ህላወ፡ እንተላይ 
ፍጥረት ምስ ፍጥረት ሓዊስኻ ደው ምባል፡ ዝገብርዎ ክገብሩ ክኽእሉ፡ ክሕይሉ፡ ክስልጥኑ 
(Center, 1993)። ኣብ ዘፍጥረት ምዕራፍ ሓደ፡ ፍቕዲ ሓደ፡ መጽሓፍ ቅዱስ "ኣምላኽ 
ሰማይን ምድርን ፈጠረ" ብምባል ይጅምር። እግዚኣብሔር ፈጢሩ ብምባል ኣምላኽና እውን 
ሰራሕተኛ ምዃኑ ብንጹር ይገልጽ። “እግዚኣብሄር ኣምላኽ ከኣ ንሰብ ካብ ሓመድ ምድሪ ገበሮ፡ ኣብ 

ኣፍንጫኡ ድማ ትንፋስ ህይወት ኡፍ በለሉ እሞ እቲ ሰብ ህያው ነፍሲ ዀነ" (ዘፍጥረት 2፡7)። ገበሮ 
ማለት ሰርሖ ማለት እዩ። 

ስራሕ ዋሕስ ህይወት ኩሉ ወዲ ሰብ ኮይኑ ህላወኡ ውን እዩ። ሰብ እንተዘይሰሪሑ መንነቱ 
ይስእን። ሰብ ንስራሕ ብእግዚኣብሄር እቲ ሰራሕተኛ እዩ ተፈጢሩ። ብዙሓት ሰባት ስራሕ ውጽኢት 
ሓጢኣት እዩ ዝመስሎም። ግን ከምኡ ኣይኮነን። ስራሕ ቅድሚ ውድቀት ዝጀመረ ሰብ ኣብ ገነት 
ኤደን ምስ ተፈጥረ እዩ። እግዚኣብሄር ንኣዳም ኣብ ገነት ኤደን ዘቐመጦ ህሞት እዩ ጀሚሩ። 
ካብቶም የሱስ ዝጸውዖም ሰዓብቲ ዋላ ሓደ ስራሕ ኣልቦ ወይ ሰነፍ ኣይነበረን። ኩሎም ኣብ 
ስራሕ ነይሮም። የሱስ ኣብ ምድሪ ኣብ ዚዘውረሉ ዅሉ ጊዜ ጻዕራም እዩ ነይሩ። ካብ ንእስነቱ 
ጀሚሩ ንወለዱ ይእዘዝ ነበረ። ኣብቲ ዝመጸሉ ዕላማ ጽኑዕ ሰራሕተኛ እዩ ነይሩ። ጸራቢ ዕንጸይቲ 
ተባሂሉ ክሳዕ ዝፍለጥ ናይ ስራሕ ባህሊ ዝውንን እዩ ነይሩ። 

መዘራረቢ ሕቶታት 
1. ስራሕ እንታይ እዩ፧ ኣገልግሎት ባህርይ ኣምላኽን ሕያዋይ ሰብን ዝዀነ ብኸመይ እዩ፧ 
2. ሰነፍ እምበር ሰሪሑ ዝተዋረደ ሰብ ኣሎድዩ፧ ስራሕ ብኸመይ ክኸብር ይኽእል፧ 
3. ብሓቂ ዝንዓቕ ስራሕ ኣሎ ድዩ፧ ንስራሕ ምንዓቕ ግቡእ ድዩ፧ ብሰባት ዝንዓቕ ስራሕ 

ዝሰርሑን ምዉቕ ናብራ ዝነብሩን ሰባት ኣለዉ’ዶ፧ 
4. ንወለድኻ ብስራሕ ሓጊዝካዮም ትፈልጥ ዲኻ፧ ንወለድና ብስራሕ ምሕጋዝ ክብሪ ድዩ፧ 
5. ስለምንታይ ኢና ንሰርሕ፧ ናይ ስራሕ ረብሓታት እንታይ እዮም፧ 
6. ስራሕ ቅኑዕ ተግባር ድዩ፧ ብኸመይ፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ።  

ፖርኖግራፊ (ስእለ ጽዩፍ) 
“ነዒንተይ ካብ ምርኣይ ከንቱነት ምለሰን፣ ብመገድኻ ህያው ግበረኒ።” መዝ 119፥37 

መብርሂ 
ስእለ-ጽዩፍ፦ ዝዀነ ይኹን ድምጺ፡ ጽሑፍ፡ ስእሊ፡ ወይ ቪድዮ፡ ጾታዊ ኣካላት ወይ ንጾታዊ ድሌት 
ንምንቕቓሕ ወይ ንምርዋይ ዝዓለመ ንጥፈታት ብንጹር ዚገልጽ ወይ ዚገልጽ እዩ። ቀጥታዊ 
ትርጉም ጽዩፍ ድምጺ፡ ጽሑፍ፡ ስእሊ ወይ ቪድዮ እዩ። ገለ ምንጭታት ስእለ ጽዩፍ ካብ ንቡር 
ኣገባብ ወጻኢ ዝኾነ ይኹን ጾታዊ ዕግበት ዝፈጥር ተግባር ምዃኑ ይገልጹ። ስእለ ጽዩፍ ነቲ 
ብዛዕባ ጾታዊ ርክብ ዘለና ጥዑይ ኣረኣእያ ይጥምዝዞ። ጭንቀትን ፍርሕን ይውስኽ። ብግቡእ 
ተመርዒዮም ኣብ ሓዳሮም ጾታዊ ርክብ ኣብ ዝፍጽሙሉ ግዜውን ዕጋበት ከምዘይብሎም 
ይፍለጥ። ጸገም ድቃስ፡ ጽልኢ ኣብ ነብስኻን ካልኦትን፡ ዘይፍቱው ስምዒት፡ ትሑት ርእሰ-
ምትእምማን፡ ስእነት ርእሰ-ሓልዮት፡ ለውጢ ኣብ ኬሚስትሪ ሓንጎል፡ ተስፋ ምቑራጽ፡ ጸገም 
ባህሪ፡ ጸገም ስሚዒት፡ ምብትታን ሓዳር፡ ወልፊ፡ ምቅላዕ ንዓመጽ፡ ምቅላዕ ገበንን ዓመጽን ፣ 
ከምኡውን ጾታዊ ድኻምን ካልእ ሳዕቤናት ስእለ ጽዩፍ እዮም። 

እቲ ቁምነገር፡ ስእለ-ጽዩፍ፡ ብዝተኸፍሉ ተዋሳእቲ ተዳልዩ ኣብ ቀረጻ ተወሃሂዱ ዝቀርብ ኮይኑ 
ካብ ሓቂ ዝረሓቀ ብምዃኑ ንሰባት ብኣካላቶም ዘይዕጉባትን ስምዒቶም ዝተበላሸወን ክኸውን 
ይገብር። 

መዘራረቢ ሕቶታት 
1. ብዘይ ፍላጥ ንስእለ ጽዩፍ ተቓሊዕካ ትፈልጥ ዲኻ፧ 
2. ስእለ ጽዩፍ ዘቃልዑ ነገራት እንታይ እዮም፧ 
3. ስእለ ጽዩፍ እንታይ ጕድኣት ኣለዎ፧ 
4. ወልፊ ስእለ ጽዩፍ ምህላው መንፈሳዊ ቤት ማእሰርቲ ዝዀነ ስለምንታይ እዩ፧ 
5. ካብ ስእለ ጽዩፍ ብኸመይ ናጻ ንኸውን፧ 
6. ስእለ ጽዩፍ ንኣእምሮ ወለዶ ንምብልሻው ብእኩይ መንፈስ ዝፍጠር ምዃኑ ከመይ ትርእዮ፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ኣንታይነት ሃብቲ 
“ጥበብ ኣውራ ነገር እያ እሞ፡ ንጥበብ ኣጥርያ፡ እወ፡ ብዅሉ ጥሪትካ 

ንምስትውዓል ኣጥርያ።” ምሳ 4፥7 

መብርሂ 
ብዛዕባ ሃብቲ ክንዛረብ እንከለና፡ ገንዘብ ወይ ቀዋሚ ንብረት ብኡንብኡ ኣብ ኣእምሮና ይመጽእ 
እዩ። ከምቲ ዝጭበጥን ዝርአን ሃብቲ ዘሎ፡ ዘይርአን ዘይጭበጥን ሃብቲ’ውን ኣሎ። ጥዕና 
መዐቀኒ ዘይብሉ ሃብቲ እዩ። ተመኩሮ ሃብቲ እዩ። ዕድመ መተካእታ ዘይብሉ ሃብቲ እዩ። ኣየር፡ 
ገረብ፡ ቆጽሊ፡ ቴክኖሎጂ፡ ከባቢና፡ ሰባትን ትካላትን ኩሎም ምንጪ ሃብቲ እዮም። . 

ምስ ሰባት ዘለና ጽቡቕ ርክብ ካብ ኩሉ ዝዓበየ ሃብቲ እዩ። ምስ ስድራቤት ጥዑይ ዝምድናን 
ጽቡቕ ማሕበራዊ ዝምድናን ካብ ሃብቲ ንላዕሊ ኣገዳሲ እዩ። ካልእ ድማ ሰብ ናጽነት 
እንተሃልይዎ ሃብታም እዩ ክንብል ንኽእል። ብፍላይ ናይ ግዜ ናጽነት ዓቢ ሃብቲ እዩ። ግዜና በቲ 
ንደልዮ መንገዲ ከነመሓድርን ከነሕልፎን ምስ እንኽእል እዚ ክቡር ንብረት እዩ። 

ጽቡቕ ስነ-ምግባር፡ ጽቡቕ ባህርን ጽቡቕ ስብእናን ድንቂ ንብረት እዩ። ጽቡቕን ቅኑዕን ኣእምሮ 
ምውናን ክቡር ጥሪት እዩ። ኣብ ሕብረተሰብ ኣወንታዊ ጽልዋ ምፍጣር ንብረት እዩ። ነገራት 
ምፍጻም፡ ፍልጠት ምውናን፡ ምምርማር፡ ምምሃርን ምምራቕን እውን ሃብቲ እዩ። ጽቡቕ ፍልጠት 
ምጥራይ ክሳራ ዘይብሉ ወፍሪ እዩ። ኣብ መወዳእታ ሓቀኛ መንፈሳውነት ዘለኣለማዊን 
ዘይጠፍእን ሃብቲ እዩ። 

መዘራረቢ ሕቶታት 
1. ብዛዕባ ሃብቲ ክትሓስብ ከለኻ ኣብ ኣእምሮኻ እንታይ እዩ ዝመጽእ፧ 
2. ኣብ ላዕሊ ክንደይ ዓይነት ሃብቲ ተዘርዚሮም ኣለዉ፧ ካልእ ትፈልጦ ዓይነት ሃብቲ ኣሎ ድዩ፧ 

እንታይ እዩ፧ 
3. ጽቡቕ ስነ-ምግባር፡ ጽቡቕ ባህርን ጽቡቕ ስብእናን ምንጪ ኩሉ ሃብቲ ክኸውን ከም 

ዝኽእል ትኣምን’ዶ፧ ጽቡቕ ስነ-ምግባር ዘለዎ ክቡር ሰብ ትፈልጥ’ዶ፧ 
4. ናይ ሓቂ መንፈሳውነት ዘለኣለማዊን ዘይጠፍእን ሃብቲ ኪኸውን ዚኽእል ብኸመይ እዩ፧ 
5. ሓደ ሰብ ገንዘብ ስለ ዘለዎ ገንዘብ ከፊሉ ኣብ ክንድኡ ሰባት ክድቅሱን ክሓምሙን ክገብር 

ይኽእል ድዩ፧ ገንዘብ ስለ ዘለዎ ሰብ ክሞተሉ ይኽእል ድዩ፧ ሃብቲ ካብ ምእካብ ገንዘብ 
ንላዕሊ ምዃኑ ብኸመይ ርኢኻዮ፧ 

6. ናይ ሓቂ ሃብቲ እንታይ እዩ፧ ብኸመይ ይርከብ፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ።  

አመጋግባ 
“ዮናታን ግና ኣቦኡ ነቲ ህዝቢ ኼምሕሎ ኸሎ ኣይሰምዔን ነበረ እሞ፡ ጫፍ እታ 
ኣብ ኢዱ ዘላ በትሪ ሰዲዱ ኣብቲ ጐጎ መዓር ጠምዔ፡ ኢዱ ኸኣ ናብ ኣፉ መለሰ፡ 

ኣዒንቱ ድማ በርሃ።” 1ይ ሳሙ 14፥27 

መብርሂ 
ሓንጎልና ንኽሰርሕ መግቢ ኣገዳሲ እዩ። ከምቲ ነዳዲ እትሰርሕ መኪና ብዘይ ነዳዲ ክትጎዪ ዘይትኽእል፡ 
መግቢ ንሓንጎልና ኣገዳሲ እዩ። መብዛሕትኡ ግዜ ጕርዝውና/ጉብዝና መግቢ እንፈትወሉን ጽቡቕ ጌርና 
እንምገበሉን ባህ ዘብል እዋን እዩ። እዚ ዓቢ ነገር እዩ፡ ሓደ ሓደ ግዜ ግን ኣመጋግባና ብዝተፈላለየ ምኽንያት 
ክበላሾ ከሎ ጉድኣት ሓንጎል ከስዕብ ይኽእል። ወይ ድማ ኣመጋግባና ብጉድኣት ሓንጎል ክበላሾ ይኽእል 
እዩ። ጸገማት ኣመጋግባ ንመንእሰያት ኣባጽሕ ዝጸሉ ዓቢ ጸገም እዩ። ኣብ መንእሰያት ኣዋልድ ኣዝዩ ልሙድ 
ሕዱር ሕማም እዩ። (Press O., 1998)። ክልተ ቀንዲ ዓይነታት ናይቲ ሕማም ይፍለዩ፡ እቲ ሓደ ኣዝዩ 
ውሑድ ወይ ዋላ ሓንቲ ዘይምብላዕ "ኣኖረክስያ ነርቮሳ" ተባሂሉ ዝፍለጥ ኮይኑ፡ እቲ ካልኣይ ድማ ካብ 
መጠን ንላዕሊ ምብላዕ፡ ሓንሳብ በሊዕካ ጽንሕ ኢልካ ምጥማይ "ቡሊምያ" ተባሂሉ ይፍለጥ። 

ብዙሕ ምምጋብ መጠን ኮሌስትሮል ይውስኽን ሰራውር ደም ሓንጎል ክረግፍን ቀረብ ደም ናብ ዋህዮታት 
ሓንጎል ክጎድልን ይገብር። እዚ ድማ ኣብ ንቡር ኣሰራርሓ ሓንጎል ከቢድ ጉድኣት ከስዕብ ይኽእል። ካብ 
መጠን ንላዕሊ ምብላዕ ናብ ሕማም ኣልዛይመርስ ከስዕብ ከም ዝኽእል መጽናዕትታት ይሕብሩ። 
(Narsaria, 2022)። ሓንጎልና ብዝበለጸ ንኽሰርሕ ኣብ ትኽክለኛ ግዜ ትኽክለኛ መኣዛታት የድልዮ። 
መብዛሕትና ንግሆ ንግሆ ግዜ ንምቑጣብ ቁርሲና እንዘለሉ እዋን ብዙሕ እዩ። እዚ ድማ ነቲ ናብ ሓንጎል 
ዝኸይድ መጠን ሽኮር የጉድሎ። ሓንጎልና ብግቡእ ንኽሰርሕ ጽሩይ ግሉኮስ የድልዮ። ሕጽረት መግቢ 
ዋህዮታት ሓንጎል ክበላሸዉን ኣብ ሓንጎል ንነዊሕ እዋን ዝጸንሕ ሃሳዪ ሳዕቤን ኣለዎ። 

መዘራረቢ ሕቶታት 
1. ብዛዕባ ኣመጋግባኻ ትጥንቀቕ’ዶ፧ ጽቡቕ ኣመጋግባ ዝብሃል ከመይ ዝበለ እዩ፧ 
2. ናይ መግቢ ስዓት ምሕላፍ ኣብ ባህሪ፡ ዝምድና፡ ርእሰ ተኣማንነት፡ ትምህርትን ጽቡቕ ወይ ሕማቕ 

መዓልቲ ንምውዓልን ለውጢ ከምጽእ ከም ዝኽእል ትፈልጡ’ዶ፧ 
3. ንግሆ ቁርሲ ብግቡእ ዘይምብላዕ እንታይ ጉድኣት ኣለዎ፧ 
4. ካብ ሕፍረት ዝተላዕለ ምሳሕ ምብላዕ ዝኣበዩ መንእሰያት ኣጋጢሞምኹም ይፈልጡ‘ዶ፧ መሰረት 

ምኽንያቶም ቅኑዕ ድዩ፧ 
5. ካብ መጠን ንላዕሊ ምብላዕ እንታይ ሕማም የምጽእ ጉድኣቱ’ኸ እንታይ እዩ፧ እቶም 

መግለጺታቶም እንታይ እዮም፧ 
6. ካብ መጠን ንላዕሊ ምብላዕ እንታይ ሕማም የምጽእ ጉድኣቱ’ኸ እንታይ እዩ፧ እቶም 

መግለጺታቶም እንታይ እዮም፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ ኩሉ ሰብ 

ፍቕራዊ ግዴታ ኣለዎ። 

ምንጻል ጥንሲ 
“ሽዑ እታ እቲ ህያው ወዳ ዝነበራ ሰበይቲ፡ ስለ ወዳ ኣምዑታ ተናወጸ እሞ፡ እቲ 

ንጉስ፡ ዎ ጐይታይ፡ እዚ ህያው ሕጻን ንእኣ ሀብዋ እምበር፡ ምቕታልሲ 
ኣይትቕተልዎ፡ ኢላ ተዛረበቶ። እታ ኻልኣይቲ ግና፡ ንኣይ ወይስ ንኣኺ ኣይኹን፡ 

ቊረጽዎ ደኣ፡ በለት።” 1ይ ነገስት 3፥26 

መብርሂ 
ምንጻል ጥንሲ ኮነ ኢልካ ጥንሲ ምስዳድ እዩ። ወይ ድማ ብመሳርሒ፡ ብኬሚካል፡ ብባህላዊ ይኹን 
ብዘመናዊ ካብ ማህጸን ዝጀመረ ምዕባይ ደቂ ሰባት ናይ ምጥፋእ ተግባር እዩ። ውድብ ጥዕና ዓለም 
45% ብሓደገኛ መንገዲ ዝስራሕ ምዃኑን እዚ ድማ ናብ ሞት እታ ጓል ኣንስተይቲ፡ ኣካላውን 
ኣእምሮኣውን ጸገማት ጥዕና፡ ቁጠባዊ ጸገማት፡ ከቢድ መጉዳእቲ ከም ዘስዕብ ገሊጹ። ሞያውን 
ባህላውን ምንጻል ጥንሲ ጎናዊ ሳዕቤናት ከምዘለዎ ክኢላታት ናይቲ ዓውዲ ይዛረቡ። ንሳቶም ድማ፡ 
ምፍሳስ ደም፡ ኣካላዊ መጉዳእቲ፡ ረኽሲ፡ ምፍንጫል ማህጸን፡ ኣብ መጻኢ ምሉእ ብምሉእ ናይ 
መኻንነት ሓደጋ፡ ምሉእ ብምሉእ ማህጸን ናይ ምእላይ ሓደጋ፡ ሞት እታ ሰበይቲ ክኸውን ዝኽእልን 
ስነ-ኣእምሮኣዊ ቅልውላዋትን እዮም። ናብ ጭንቀት፣ ትሑት ርእሰ-ምትእምማን፣ ጣዕሳ፣ ሕልሚ 
ቀትሪን ካልእን እውን ከስዕብ ከምዝኽእል ዝተፈላለዩ ምንጭታት ይሕብሩ። ጉዳይ ምንጻል ጥንሲ 
ብዓይኒ እታ ጓል ኣንስተይቲ ቀሊል ጉዳይ ኣይኮነን፡ ጸቕጢ ዝፈጥር ጉዳይ እዩ። ብምኽንያት ነታ ጓል 
ኣንስተይቲ ዘጋጥማ ጸቕጢ ዘሰክፍ ጉዳይ እዩ። ናይ ህይወት ምሕላፍ ጉዳይ እውን እዩ። ብዛዕባ 
ምንጻል ጥንሲ ነዛ ሓሳብ ክጽሕፍ ሰለስተ መዓልቲ ወሲዱለይ። ዋላእኳ ብዝተፈላለየ መንገዲ 
እንተረኣኹዎ ግን የሸግረኒ እዩ። ብዛዕባ እታ ዝተዓመጸት ሰበይቲ ክሓስብ ከለኹ፡ ብዛዕባ እታ 
ዝተበደለት ሰበይቲ ክሓስብ ከለኹ፡ ብዛዕባ እታ ቅድሚ ዕድሚኣ ዝጠነሰት ሰበይቲ ክሓስብ ከለኹ፡ 
ኣዝየ እየ ዝጭነቕ ነይረ። ነፍሳ ካብ ነፍሳ ተቖሪጹ፡ ስጋኣ ካብ ስጋኣ ተቖሪጹ ክደሚ፡ ኣካላታ ተቖሪጹ 
ምስ ሓሰብኩ ሕማም ተሰሚዑኒ። ቴለፎን ኣልዒለ ብዛዕባ እቲ ኩነታት ክሓትት ደዊለ ምስ ደወልኩ፡ 
ብሰንኪ ምንጻል ጥንሲ ህይወት ብዙሓት ደቂ ኣንስትዮ ተሓዋዊሱ፡ ብኣንጻሩ ድማ ወሊደን ዝሓሸ 
ናብራ ዝነብራ ከምዘለዋ ሰሚዐ። መጽናዕትታት ብንጹር ከም ዘመልክትዎ፡ ምንጻል ጥንሲ ክትገብር 
ሕጉስቲ ጓል ኣንስተይቲ የላን። ኣብ ከምዚ ዝበለ ኩነታት ከይትኣቱ ብሓገዝ ኣምላኽ ምጥንቃቕ 
ይሓይሽ። 

መዘራረቢ ሕቶታት 
1. ኩነታት ምንጻል ጥንሲ ኣብ ሃገርና ከመይ ኣሎ? በዓል ሞያ ጥዕና ትፈልጥ እንተኾንካ፡ 

ሓደ ወይ ክልተ ምረጽ እሞ፡ ኩነታት፡ ምኽንያት፡ ጸቕጥን ጸገማት ምንጻል ጥንሲ ኣብ 
መንእሰያት ንምርዳእ ክትውከሶም ፈትን። 

2. ምንጻል ጥንሲ ካብ መጽሓፍ ቅዱስ እንታይ ይመስል፧ ብመንጽር ካልእ ሓበሬታ እንታይ 
ይመስል? 

24 

3. ደቂ ኣንስትዮ ብደቂ ተባዕትዮ ወይ ብወለዲ ክገፍፋ ዝግደዳ ስነ-ኣእምሮኣዊ፡ 
ኣእምሮኣውን ኣካላውን ጉድኣት እንታይ እዩ? 

4. ምንጻል ጥንሲ እንታይ ዓይነት ጸገማት ከስዕብ ይኽእል፧ 
5. ምውራድ ጥንሲ ንምክልኻል እንታይ ጥንቃቐታት ክንገብር ኣሎና፧ 
6. ብዘይፍላጥ ናይ ኣብ ምንጻል ጥንሲ ተሳቲፈን ዝተጎድኣ ደቂ ኣንስትዮ ከመይ ጌርና 

ንደግፍ፧ 
7. ካብዚ መጽናዕቲ እዚ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ማሕበራዊ መራኸቢታት 
“ንምቕዳድ ጊዜ ኣለዎ፡ ንምስፋይ ከአ ጊዜ አለዎ። ስቕ ምባል ጊዜ አለዎ፡ 

ንምዝራብ ድማ ጊዜ ኣለዎ” (መክብብ 3፥7) 

መብርሂ 
ኣብዚ ሕጂ እዋን ኣብ ዓለም ዝተፈላለዩ ማሕበራዊ መራኸቢታት ከምዘለዉን ቁጽሪ ተጠቀምቲ 
4.7 ቢልዮን ወይ ድማ 60% ካብ ህዝቢ ዓለም ከምዝኾነ ይግመት። ማሕበራዊ መራኸቢታት 
ኣብ ነንሕድሕድና ንምርድዳእ፡ ሓሳባት ንምክፋል፡ ሓበሬታ ንምልውዋጥ፡ መልእኽቲ ንምልኣኽ፡ 
ፍርያት ንምልላይ፡ ንምምሃር፡ ንምልዕዓል፡ ገንዘብ ንምእካብ፡ ንምዝንጋዕን ካልእን ዝውዕል እዩ። 
ማሕበራዊ መራኸቢታት ናብራ ቀሊል ይገብሮ ምኽንያቱ ኣብ መላእ ዓለም ንዝርከቡ ሰባት 
ብሓንሳብ መልእኽትን ሓበሬታን ክትሰድድ ስለዘኽእለካ። ግዜን ገንዘብን ጉልበትን እውን 
ይቑጥብ። 

ከም ፈጠርቲ ይኹን ተጠቀምቲ ማሕበራዊ መራኸቢታት ሃብቲ ዘዋህለሉ ብዙሓት እዮም። 
ይኹን እምበር፡ ምስ ማሕበራዊ መራኸቢታት ድልዱል ዝምድና ዘለዎም ወይ ወልፊ ማሕበራዊ 
መራኸቢታት ዘለዎም ሰባት፡ ንጭንቀት፡ ብስጭት፡ ጽምዋ፡ ነብሶም ንምጉዳእን ነብሰ ቅትለታዊ 
ሓሳባትን ተቓላዕቲ ምዃኖም መጽናዕትታት ይሕብሩ። ከምኡ’ውን ገጽ ንገጽ ምዝርራብ 
ዘይምኽኣል፡ ካብ መጠን ንላዕሊ ኣቓልቦ ምድላይ፡ ዕላማ ዘይምህላው፡ ምንካይ ፈጠራ፡ 
ዘይግቡእ ባህሪ ናይ ምህላው ዝንባለ፡ ዘይግቡእ  ጸርፊ ምዝራብ፡ ድቃስ ምስኣን፡ ግዜ ምብኻን፡ 
ናይ ሓሶት ሓበሬታ ምቅላዕ፡ ጽንፈኝነት፡ ተነጽሎ፡ ኣብ ምውድዳር ምጽማድ ንነብስኻ ንኻልኦት፡ 
ምውራር ውልቃዊ ብሕትውናን ንጥዕና ኣእምሮ ዝኸውን ጸገማትን የጠቓልል። 

መዘራረቢ ሕቶታት 
1. ንስኻን ኣብ ከባቢኻ ዘለዉ ሰባትን ማሕበራዊ መራኸቢታት ኣጠቓቕማኹም ከመይ 

ይመስል፧ 
2. ማሕበራዊ ሚድያ ምጥቃም እንታይ ረብሓ ኣለዎ፧ 
3. ማሕበራዊ ሚድያ ካብ ምጥቃምካ ዝመጸ ዝዓበየ ጉድኣት እንታይ እዩ፧ 
4. ማሕበራዊ መራኸቢታት እንታይ ረብሓን ጉድኣትን ኣለዎ ትብሉ፧ 
5. ጽቡቕ ማሕበራዊ ሚድያ ኣጠቓቕማ እንታይ ክኸውን ኣለዎ፧ 
6. ካብ ወልፊ ማሕበራዊ ሚድያ ብኸመይ ንገላገል፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ሪለሺንሽፕ - ዝምድና 
“ዳዊት ድማ ነቲ ዝገበሮ መንእሰይ፡ ኣታ፡ ካበይ ኢኻ፡ በሎ። ንሱ ከኣ፡ ኣነ ወዲ 
ጓና ኣማሌቃዊ እየ፡ በለ። ዳዊት ድማ፡ ነቲ ቕቡእ እግዚኣብሄር ንምቕታል ኢድካ 
ኽትዝርግሕሲ ኸመይ ዘይፈራህካ፡ በሎ። ሽዑ ዳዊት ንሓደ ኻብቶም ገላዉኡ 
ጸዊዑ፡ ቅረብ እሞ ውደቆ፡ በለ። ንሱ ወቕዖ፡ ሞተ ኸኣ።” 2ኛ ሳሙኤል 13፥15 

መብርሂ 
ሽርክነት ኣብ መንጎ ሓደ ወድን ሓንቲ ጓልን ኣብ መጻኢ ብሓባር ንኽነብሩ ዝፍጽምዎ ክፈርስ 
ዝኽእል ቃል ኪዳን እዩ። ክልቲኦም ወገናት ሓልዮት፣ ምፍቃር፣ ምጽባይን ትዕግስትን ንምቕጻል 
ኣብ ዘለዎም ድልውነት ዝተመስረተ ዝምድና እዩ። ኣብ ሓቀኛ ፍቕሪ ዝተመስረተ ዝምድና ካብ 
ምህዋኽን ምግዳድን ነጻ እዩ። 

ርክብ ንምጅማር ኣርባዕተ ዓይነት ብስለት የድሊ። ንሳቶም ድማ፡ ብስለት ባህርይ፡ ስነ-
ኣእምሮኣዊ ብስለት፡ ኣእምሮኣዊ ወይ ናይ ኣትሓሳስባ ብስለት፡ ፋይናንሳዊ ምድላው እዮም። 

መዘራረቢ ሕቶታት 
1. ንሓደ ሰብ ከተፍቅር ምኽኣል ጥራይ ድዩ ምኽንያት ዝምድና ምምስራት፧ 
2. ፍቕሪ ክንደይ ግዜ ክሕዘና ይኽእል፧ ሓቀኛ ፍቕሪ እንታይ እዩ፧ ምህዋኽን ሃነይነይታን 

እንታይ ጉድኣት ኣለዎ፧ 
3. ሪለሽንሺፕ ንምጅማር እቲ ሓቀኛ ምኽንያት እንታይ እዩ፧ ልክዕ ግዜን ኩነታትን እንታይ እዩ፧ 
4. ፊልምታትን ካልኦት ምንጭታትን እንታይ ዓይነት ፍቕሪ እዮም ዝምህሩና፧ ሓቀኛ ፍቕሪ 

እንታይ እዩ፧ 
5. ኣብ እዋን ሪለሽንስፕ ክትገብሮም ዝግባእን ዘይግባእን እንታይ እዮም፧ እንታይ ሳዕቤንን 

ረብሓን ኣለዎ፧ 
6. ኣብ እዋን ዝምድና ገደባት ምግባር እቲ ዝምድና ኣብ ዝፈርሰሉ እንታይ ረብሓ ኣለዎ፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ደርፊ 
“እቲ ብዕብዳን፡ ብፍትወት ስጋ፡ ብስኽራን፡ ብጓይላ፡ ብመስተ፡ ብርኹስ 

ምምላኽ ጣኦት ክትነብሩ ኸሎኹም፡ ፍቓድ ኣህዛብ ዝገበርኩምሉ ዝሐለፈ 
ዘመን ይኣክል እዩ”። 1ይ ጴጥሮስ 4፥3 

መብርሂ 
ሙዚቃን ዜማን ዝጸልእ ፍጡር የለን። ፍጥረት ጥራይ ዘይኮነስ እግዚኣብሄር ሙዚቃ ይፈቱን 
ይቕበልን እዩ። ንሱ ጥራይ ዘይኮነ ሰይጣን እውን ሙዚቃ እዩ ዝደሊ። 

እንዳልካቸው ኣብታ ሃልዎት እግዚኣብሄር ኣብ ትብል መጽሓፉ ሃዋዝ ዘማ ንኣምላኽን ንሰብን 
ንሰይጣንን ከም ዝቐርብ ብዝርዝር ገሊጹ ኣሎ። ናብ እግዚኣብሔር፦ ንዕኡ ከመስግኖን 
ከተምልኾን ክትውድሶን፤ ንሰባት: መልእኽቲ ንምትሕልላፍ፡ ንምንቕቓሕ፡ ንጽቡቕ ተግባርን 
ንኲናትን፤ ንሰይጣን። ጽልኢ፦ ውድቀትን ስዕረትን ንምእዋጅ፤ ብፍቓዶም፦ ህይወቶም 
ንኣምልኾ ዝውፍዩ ከምዘለዉ ፍሉጥ እዩ። ንኣምላኽ ዘይቀርብ ሙዚቃ መዝሙር ተባሂሉ 
ልሙድ እዩ። ወይ ድማ ንኣምላኽ ዘይተበጀወ መንነት ዘምጽኦ ዜማ ደርፊ እዩ። ደርፊ ብ 
ደራፋይን ሰማዕን እዩ ዝውሰን። 

ናይ ሙዚቃ ወይ ግጥማዊ ክእለት ዘለዎ ሰብ ንመን ሙዚቃኡ ከም ዘቕርብ ክውስን ሓላፍነት 
ኣለዎ። ዳርጋ ኩሉ ፍጥረት ምስ ሙዚቃን ዜማን ዝተኣሳሰር እዩ። ኣግራብን ቆጽልን ከይተረፈ 
ናይ ሙዚቃን ዜማን ዝንባለ ከም ዘለዎም ትረኻዊ ምንጭታት ይሕብሩ። 

መዘራረቢ ሕቶታት 
1. መጽሓፍ ቅዱስ ነታ ደርፊ እትብል ቃል እንታይ መዳያት እዩ ዚጥቀመላ፧ ደርፊ ምስ 

ኣምልኾ ብኸመይ ይተኣሳሰር፧ 
2. ደርፊ ናብ ምንታይ ንጥፈታት ክመርሕ ይኽእል፧ እንታይ ዓይነት ደርፊ እዩ ስብእና ዝመልኦ፧ 
3. ብተደጋጋሚ ደርፊ ዝሰምዑ ሰባት ንጭንቀትን ብስጭትን ተቓላዕቲ ምዃኖም 

መጽናዕትታት ይሕብሩ። ነዚ ብኸመይ ትርእዮ፧ 
4. ደርፊ ስራሕ ኣረጊት ኣዳም ወይ ስራሕ ስጋ ከም ዝኾነ ክግለጽ ብኸመይ ትርእዮ፧ 
5. ገለ ንጓል ኣንስተይቲ ወይ ንሰብኣይ ዝዝመር ደርፍታት ምስ ንግስቲ ጠፈር ወይ ንሉሲፈር 

ከምዝኾነ ይዝረብ። ነዚ ብኸመይ ትርእዮ፧ 
6. ካብ ወልፊ ደርፊ ብኸመይ ንገላገል፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ።  

ጣዕሳ 
ንሱ ግና ብሰሪ ገበንና ቘሰለ፡ ብሰሪ ኣበሳና ድማ ተኸትከተ፡ ንሕና ሰላም ምእንቲ 
ኽንረክብ፡ መቕጻዕቲ ናብኡ ወረደ፡ ንሕናውን ብስምብራቱ ሓዌና። ኢሳ 53፥5 

መብርሂ 
ጣዕሳ፦ ልክዕ ከምቲ ኣካል ክቑስል ከሎ ዝጎድእ፡ ጣዕሳ እውን ቁስሊ ወይ ሕማም መንፈስ፡ 
ስነ-ልቦናን ስምዒታትን ክበሃል ይከኣል። ንስሓ ምግሃስ መንፈሳዊ፡ ማሕበራውን ውልቃውን 
ክብርታት እዩ። ሕገ መንግስታዊ ክብርታት ምጥሓስ እውን ከጠቓልል ይኽእል እዩ። ጣዕሳ 
ዘይትፈትዎ ነገር ብምስራሕ፡ ዘሕፍር ነገር ብምስራሕ፡ ንገዛእ ርእስኻ ወይ ንኻልኦት ምጉዳእ፡ 
ብግዝያዊ መኽሰብ ብምትላል ዝመጽእ ናይ ሕፍረት ወይ ጣዕሳ ስምዒት እዩ። ጣዕሳ ብቐጥታ 
ይኹን ብተዘዋዋሪ ምስ ጥልመትን ዘይምእማንን ዝተኣሳሰር እዩ። 

ሓደ ሓደ ግዜ ጣዕሳ እውን ናይ ምሕሳብ ጸገም ክኸውን ይኽእል እዩ። መብዛሕትኡ ግዜ 
መንእሰያት ብዘይ ገለ ምኽንያት ብጣዕሳ ክሳቐዩ ይረኣዩ። ዘይግቡእ ሕፍረት፡ ይጭነቑ፡ 
ንርእሶም ይሕብኡ፡ ተስፋ ይቖርጹ፡ ንርእሶም ድማ ይጎድኡ። 

  መፍትሒ ንስሓ ደም ኢየሱስ ክርስቶስ እዩ። " ደም ክርስቶስ ብናይ ዘለኣለም መንፈስ ገይሩ ርእሱ 
ብዘይ ጽያፍ ንኣምላኽ ዘቕረበ ግዳ፡ ንስካትኩም ንህያው ኣምላኽ ከተገልግሉ ኽንደይ ኣዝዩ ንሕሊናኹም ካብ 

ምዉት ግብሪ ዘየንጽሆ፧" (እብራውያን 9፡14)። የሱስ ሕፍረትና ከም ሕፍረቱ ጌሩ ተቐቢልዎ እዩ። 
ብእምነት ናብኡ ምቕራብን ምንጻህን ግደና እዩ። 

መዘራረቢ ሕቶታት 
1. ናይ ጣዕሳ ምኽንያታት እንታይ እዮም፧ 
2. ንስሓ ብቐጥታ ይኹን ብተዘዋዋሪ ምስ ክሕደትን ዘይምእማንን ብኸመይ ክተሓሓዝ 

ይኽእል፧ 
3. ክንደይ ዓይነት ጣዕሳ ኣሎ፧ ጣዕሳ ከመይ ኢሉ እዩ ናይ ኣእምሮ ጸገም ክኸውን ዝኽእል፧ 
4. ገሊኦም ተጣዒሶም ናብ ንስሓ ብምእታው ናብ ዝበለጸ ሰናይ ነገር ክኣትዉ እንከለዉ 

ፍርቆም ብሰንኪ ጣዕሳ ተስፋ ቆሪጾም ንነብሶም ዝጎድኡሉ ምኽንያት እንታይ እዩ፧ ኣየናይ 
ይሓይሽ፧ 

5. ይሁዳ ኣስቆርታውን ጴጥሮስን ንጣዕሳ ዝሃብዎ ምላሽ ብኸመይ ትርእዮ፧ 
6. መፍትሒ ጣዕሳ እንታይ እዩ፧ ነቶም ኪንስሑ ዚሽገሩ ብኸመይ ኪንሕግዞም ንኽእል፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ።  

ምትንኻፍ - ም…ስሓቕ 
“እቲ ብዕብዳን፡ ብፍትወት ስጋ፡ ብስኽራን፡ ብጓይላ፡ ብመስተ፡ ብርኹስ 

ምምላኽ ጣኦት ክትነብሩ ኸሎኹም፡ ፍቓድ ኣህዛብ ዝገበርኩምሉ ዝሐለፈ 
ዘመን ይኣክል እዩ።” 1ይ ጴጥሮስ 4፥3 

መብርሂ 
ምትንኻፍ ጾታዊ ድሌት ዘበራብር ጾታዊ ምትንኻፍ ወይ ጾታዊ ተግባር እዩ። ዝሙት ናይ ዝሙት 
ተግባር እዩ። ምንዝርና ብሕብረተሰብ ከም ዘሕፍር ወይ ዘይግቡእ ጾታዊ ተግባር እዩ ዝቑጸር። 

መጽሓፍ ቅዱስ ድማ እቲ ምንጪ ቅኑዕ ካብ ዘይኮነ ልቢ ወይ ሓሳብ ከም ዝፍልፍል ይዛረብ። 
ማር 7፡21-23፤ ካብቲ ውሽጢ ልቢ ሰብ ክፉእ ሓሳብ ይወጽእ እዩ እሞ፡ ምንዝር፡ ስርቂ፡ ቅትለት፡ 
ዝሙት፡ ስስዔ፡ ክፍኣት፡ ጕርሒ፡ ቅለት፡ ቅንኣት፡ ጸርፊ፡ ኵርዓት፡ ዕሽነት። እዚ ዅሉ ኽፉእ ካብ 

ውሽጢ እዩ ዚወጽእ፡ ንሰብ ከኣ የርክሶ። 

መዘራረቢ ሕቶታት 
1. ምትንኻፍ እንታይ እዩ፧ ብኸመይ ይግለጽ፧ 
2. ምትንኻፍ ከመይ ኢሉ እዩ ኪኖ ተግባር ኣተሓሳስባ ወይ ውሽጣዊ ድሌት ወይ 

ሓሳብ ዝኾነ፧ 
3. ኣብ ማቴ 5፡28፤ ኣነ ግና ንሰበይቲ ኺብህጋ ዚጥምታ ዅሉ ብልቡ ፈጺሙ ኣብኣ ዘመወ፡ 

እብለኩም አሎኹ። እንታይ ማለቱ እዩ፧ 
4. ምትንኻፍ መወዳእታኡ እንታይ ኪኸውን ይኽእል፧ 
5. ኣብ ምሳሌ 6፡27፤ ሰብዶ ሓዊ ሐቝፉስ ክዳኑ ኣይነድድን እዩ፧ ዝበለ እንታይ ማለቱ 

እዩ፧ 
6. ካብቲ ናይ ምትንኻፍ ዝንባለ ብኸመይ ንወጽእ፧ ሮሜ 13፡13-14፤ ከም ብመዓልቲ 

ብቕንዕና ንመላለስ፡ ብጓይላን መስተን ኣይኰነን፡ ብምንዝርናን ዕብዳንን ኣይኰነን፡ 
ብባእስን ቅንኣትን ኣይኰነን። ንጐይታ የሱስ ክርስቶስ ደኣ ልበስዎ እምበር፡ ነቲ ሓልዮት 

ስጋስ መለዓዓል ትምኒት ኣይትግበርዎ። ዝበለ እንታይ ማለቱ እዩ፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ 

ክምልስ     ኩሉ ሰብ ፍቕራዊ ግዴታ ኣለዎ። 

ወልፊ ሓሽሽ 
“ኲሉ ተፈቒዱለይ ኣሎ፡ ግናኸ ኲሉ ኣይጠቅምን እዩ። ኲሉ ተፈቒዱለይ ኣሎ፡ 
ኣነ ግና ሓደ ነገር እኳ ኺመልከኒ ኣይሐድጎን እየ።”(1ይ ቆረንቶስ 6፥12፤)። 

መብርሂ 
ወልፊ ሓሽሽ ንመደባት ሓንጎል ዝጥምዝዝን ቅድመ ኩነት ዘይብሉ ድሌት ሓሽሽ ዘስዕብን ናይ 
ኣእምሮ ጸገም እዩ። ወልፊ ሓሽሽ ግዝያዊ ዕግበት፡ ምልውዋጥ ስሚዒትን ካብ ቁጽጽር ወጻኢ 
ዝኾነ ኣሉታዊ ሳዕቤናትን ዝፈጥር ተግባር እዩ። ወልፊ ሓሽሽ ብምቅይያር ሸውሃት፡ ምጉዳል 
ክብደት ሰብነት፡ ጉድኣት ጸላም ከብዲ፡ ሕማም ሳንቡእ፡ መጉዳእቲ ሓንጎል፡ ጸገማት ኣእምሮ 
የስዕብ። እቲ ቀዳማይ ተግባር ወልፊ ሓሽሽ ንሓንጎልን ባህርን ምጉዳእ እዩ። 

መድሃኒታት ኣብ ሰለስተ ምድብ ይምደቡ። ንሳቶም ድማ፡ 1. መነቓቕሒ መድሃኒታት፤ ንቕሓት፡ 
ምትኳር፡ ህርመት ልቢ፡ ጸዓትን ህርመት ልብን ይውስኹ። መነቓቕሒ መድሃኒታት ንሓደጋ 
ጸገማት ልብን ስነ-ኣእምሮኣዊ ጸገማትን ክውስኹ ይኽእሉ። 2. መደንዘዚ መድሃኒታት፤ 
ማእከላይ ስርዓተ ነርቭ ዝደክሙ መድሃኒታት፤ ኣንጻር ናይቶም መነቓቕሒ መድሃኒታት እዮም። 
ንነዊሕ እዋን ዘስዕቦ ሳዕቤን ኣይተፈልጠን። 3. ሃሉሲኖጀን፤ ሓቀኛ ርድኢት ብምጥምዛዝ። ምስ 
ዝጸንዑ ድማ ናብ ጭንቀትን ናይ ነብሰ ቅትለት ስምዒታትን ይመርሑ። 

  መድሓኒት ንኣካልን ኣእምሮን ክጎድኡ ዝኽእሉ ኬሚካላትን ንጥረ ነገራትን እዮም። ካብ 
መጠን ንላዕሊ ምስ ዝውሰዱ ናይ ምቕታል ዓቕሚ እውን ኣለዎም። 

ገለ ካብቶም ንወልፊ ሓሽሽ ንምቅላዕ ከም ጠንቂ ዝተጠቕሱ ረቛሒታት፡ ከም ስድራቤታዊ 
ታሪኽ ምጥቃም ሓሽሽ፤ ኣብ ንኡስ ዕድመ ምጥቃም ዕጸፋርስ ምጅማር፤ ብፍላይ ኣብ ንኡስ 
ዕድመ ሓሽሽ ወይ ኣልኮላዊ መስተ ብቐሊሉ ምርካብ፤ ንተሪር ንጥረ ነገራት መውዓውዒ 
ምቅላዕ፤ ህሉው መርመራ ጥዕና ኣእምሮ፤ ትሑት ክትትል ወለዲ፤ ልዑል ደረጃ ስድራቤታዊ 
ግጭት፤ ናይ ግህሰት ወይ ሸለልትነት ታሪኽ፤ ስድራቤታዊ ግጭት ወይ ዓመጽ እዮም። ፋራ 
ከይብሃሉ ዝኣትዉ እውን ብዙሓት እዮም። 

ካብ ወልፊ ሓሽሽ ንምሕዋይ: ዕላማታት ምቕማጥን ንምዕዋት ምጽዓርን: ምስ ዘይግቡእ 
ኣዕሩኽ ዘይምውዓል: ምስቶም ካብ ወልፊ ነጻ ዝኾኑ ሰባት ምውዓል: ቅኑዕ ኣመጋግባ: ጥዑይ 
መዓልታዊ ልምዲ ምህላው: ሞያዊ ሓገዝን መንፈሳዊ ደገፍን ኣገደስቲ እዮም:: 

መዘራረቢ ሕቶታት 
1. ባህርያት ወልፊ ሓሽሽ ዘለዎም ሰባት ከመይ ዝበሉ እዮም? እቶም ብወልፊ ሓሽሽ ዝሞቱ 

ዓበይትን ፍሉጣትን ሰባት መነመን እዮም? 
2. ንወልፊ ሓሽሽ ዘቃልዑ ረቛሒታት እንታይ እዮም? 
3. ወልፊ ሓሽሽ ኣብ ሓንጎልን ባህርያትን እንታይ ለውጢ የምጽእ? 
4. ወልፊ ሓሽሽ ንጸላም ከብዲ ጕድኣትን መንሽሮን ብኸመይ የስዕብ፧ 
5. ወልፊ ሓሽሽ ብኸመይ ናብ ሕማም ይመርሕ፧ ዕድመ ብኸመይ ንቕንስ? 
6. ካብ ወልፊ ሓሽሽ ብኸመይ ትሓዊ? 
7. ካብዚ መጽናዕቲ እዚ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ሴክስቲንግ 
“ኰነ ኸኣ፡ ኣጋ ምሸት ዳዊት ካብ ምድቃሱ ተንሲኡ ኣብ ናሕሲ ቤት ንጉስ 

ኪማላለስ ከሎ፡ ሓንቲ ሰበይቲ ማይ ክትሕጸብ ከላ፡ ኣብቲ ናሕሲ ዀይኑ ረአያ፡ 
እታ ሰበይቲ ኸኣ ትርኢታ ብዙሕ ጽቡቕ ነበረ።” (2ይ ሳሙኤል 11፥2፤)። 

መብርሂ 
"ሴክስቲንግ" ብተለምዶ ብጽሑፍ፡ ብኢመይል ወይ ማሕበራዊ መራኸቢታት (ፌስቡክ፡ 
ኢንስታግራም፡ ስናፕቻት ወዘተ) ጾታዊ ስምዒት ዝቅስቅስ መልእኽቲ ምልኣኽ የመልክት። 
"ሴክስቲንግ" ጾታዊ ዝምባለ ዝገልጹ ምስልታትን/ወይ ቪድዮታትን ምልኣኽ እውን ከጠቓልል 
ይኽእል። ብዛዕባ ገዛእ ርእስኻ ወይ ንኻልእ ሰብ ብጾታዊ ርክብ ዚቐርብ ምስሊ ምክፋል 
የጠቓልል። 

ብተግባር፡ ዳታ ሴክስቲንግ ሓንሳብ ምስ ተዘርግሐ ካብ ቁጽጽር እቲ ላኣኺ ወጻኢ እዩ። እቲ 
ተቐባሊ ሓበሬታ ሴክስቲንግ ተጠቒሙ ምግፋዕ፣ ምዕማፅ፣ ገንዘብ ምጭብባጥን ካልኦት 
ዘይሕጋዊ ስራሕ ከምዝውዕል ተዓዚብና ኢና። ኣብ ዝተፈላለዩ መራኸቢ ብዙሓን ዕርቃኖም 
ዝተቓልዐ ሰባት ብሰንኪ ሕፍረት ካብ ትምህርቶም ምዝንባዕ ኣጋጢምዎም እዩ። 

መዘራረቢ ሕቶታት 
1. ሴክስቲን ክትልእኽ ዝገብሩ ምኽንያታት እንታይ እዮም፧ ኣብ ከባቢኻ ኣብ ዝርከቡ 

መንእሰያት ሴክስቲን ልሙድ ድዩ፧ 
2. ብሴክስቲን ዝተሃስዩ መንእሰያት ትፈልጡ ዶ፧ ብፍላይ ደቂ ኣንስትዮ፧ ኣብ ትምህርትን ስነ-

ልቦናን ዘምጽኦ ጸቕጢ እንታይ እዩ፧ 
3. ጽቡቕ ዝመስሉ ምኽንያታት ሴክስቲን እንታይ እዮም፧ ብዛዕባ ምትእምማን ዝዛረቡ ሰባት 

መብዛሕትኡ ግዜ ዘይእመኑ ስለምንታይ እዮም፧ 
4. ዕርቃንኪ/ካ እንተዘይረኣኹ ፍቕርና ተወዲኡ ዝብሉ ሰባት ናይ ብሓቂ ፍቑራት ድዮም፧ 
5. ሴክስቲን እንታይ ጉድኣታት ኣለዎ፧ 
6. ካብ ሴክስቲን ንነብስኻ ብኸመይ ትከላኸለላ፧ ብሴክስቲን ዝመጽእ መጉዳእቲ ብኸመይ 

ንሕክሞ፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ስምዒታዊ ብልሒ 
“ንዅራ ደንጓዪ ዝዀነ ኻብ ጅግና ይበልጽ፡ ካብቲ ንኸተማ ዚሕዝ ከኣ መንፈሱ 

ዚገዝእ ይበልጽ።”  (ምሳ 16፥32) 

መብርሂ  
ስምዒታዊ ብልሒ ማለት ናይ ገዛእ ርእስና ስምዒታትን ኣብ ከባቢና ዘለዉ ስምዒታት ናይ ምርዳእን 
ምምሕዳርን ክእለት እዩ። ልዑል ስምዒታዊ ብልሒ ዘለዎም ሰባት፡ ከመይ ከም ዝስምዖምን ስምዒታቶም 
እንታይ ትርጉም ከም ዘለዎን፡ እቲ ስምዒታት ንኻልኦት ሰባት ብኸመይ ከም ዝጸልዎምን ይፈልጡ 
እዮም። መብዛሕትኦም ምንጭታት ንስምዒት ኣብ ሽዱሽተ ቀንዲ ዓውድታት ክምድብዎ እንከለዉ፡ 
ገሊኦም ድማ ኣብ ሸውዓተ ይምድብዎ። ንሳቶም ድማ ሕርቃን፡ ጓሂ፡ ፍርሒ፡ ሓጎስ፡ ፍቕሪ፡ ምግራምን 
ጽልእን እዮም። ነፍሲ ወከፍ ስምዒት ናይ ገዛእ ርእሱ ጽቡቕ ረብሓታት ኣለዎ። ስምዒታት ክንፈርሕ ኣብ 
ዝግበኣና እዋን ክንፈርሕ፡ ክንስንብድ ኣብ ዝግበኣና እዋን ክንስንብድ፡ ክንሕጎስ ኣብ ዝግበኣና እዋን 
ክንሕጎስን ካልእን የኽእለና። ኩሉ ግዜ ሕጉስ ምዃን ጥዕና ዘለዎ ኣይኮነን። ኣብ ህይወት ከም ኣድላይነቱ 
ሓዘን፡ ፍርሒ፡ ሕርቃን፡ ምግራም ወዘተ ዝስምዓና ውሱን ህሞታት ኣሎ። ምልውዋጥ ህይወት፡ ሓዘንን 
ሓጐስን፡ መኽሰብን ክሳራን፡ ላዕልን ታሕትን ናይ ገዛእ ርእሱ ጽባቐ ኣለዎ። 

ኣምላኽ ስምዒት ዘሎና ጌሩ እዩ ፈጢሩና። ስምዒታት ብቐሊል ወይ ብዝተሓላለኸ መንገዲ 
ክግለጽ ይከኣል። ንኣብነት ብብኽያት። ብምስሓቕ፡ ብምጽዋግ፡ ፍሽኽ ብምባል፡ የቐንየለይ 
ብምባልን ብሓሳብ ተግባራትን ክግለጽ ይከኣል። ደብዳቤ ምጽሓፍን ህያብ ምሃብን ኮነ ኢልካ 
ስምዒታት ዝገልጽ ኮይኑ ኣብ ካልእ ተግባራትን ኩነታትን ክግለጽ ይከኣል። ብኻልእ ወገን ድማ 
ጉድኣት ብምፍጣር ዝግለጹ ስምዒታት ኣለዉ። ንሳቶም ድማ፡ ኣብ ገዛእ ርእስናን ንኻልኦትን 
ከቢድ ጉድኣት ምፍጣር፡ ዝምድናታት ምብታኽ፡ ምብትታን፡ ምዝራግ፡ ትምህርቲ ምቁራጽ፡ 
ንሓሽሽ ምቅላዕ፡ ነብስኻ ምቑራጽ፡ ሕነ ምፍዳይ፡ ስራሕ ምቁራጽ፡ ህይወት ገዛእ ርእስኻን 
ህይወት ካልኦትን ምዝራግ፡ ምዝራግ ሓዳር፡ ከምኡ’ውን ምብትታን ስድራቤት ክጥቀስ 
ይክኣል። 

መዘራረቢ ሕቶታት 
1. ስምዒታዊ ብስለት ብኸመይ ይግለጽ? 
2. ስምዒታት ብግቡእ ምምራሕ እንታይ ረብሓ ኣለዎ? 
3. ስምዒታዊ ብስለት ካብ IQ ዝሓሸ ምዃኑ ይፍለጥ ከመይ ትርእዮ? 
4. መጽሓፍ ቅዱስ ብዛዕባ ምሕደራ ስምዒታት ክዛረብ ከሎ፡ "ንዅራ ደንጓዪ ዝዀነ ኻብ ጅግና 

ይበልጽ፡ ካብቲ ንኸተማ ዚሕዝ ከኣ መንፈሱ ዚገዝእ ይበልጽ።" (ምሳ 16፡32)። እንታይ ማለቱ 
እዩ? 

5. ስምዒታቱ ክቆጻጸር ዘይክእል ሰብ ከመይ ኢሉ ኣብ ገዛእ ርእሱ ቃንዛ ከስዕብን ንኻልኦትን 
ከባቢኡን ክርብሽ ይኽእል? 

32 

6. ርትዓዊ ኣተሓሳስባ ምስ ስምዒታዊ ብስለት ብኸመይ ይተኣሳሰር፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን? ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ውጥን ህይወት 
“መዓልትታት ዓመታትና ሰብዓ ዓመት፣ እንተ በዝሔ ኸአ ሰማንያ ዓመት እዩ፣ 

ቀልጢፉ ይሐልፍ፣ ነፊርናውን ንኸይድ ኢና እሞ፣ ክብረቱ ጻዕርን መከራን እዩ።
… ጥበበኛ ልቢ ምእንቲ ኽንረክብሲ መዓልትታትና ኽንቈጽር ምሃረና” (መዝ 

90፥10፤12)። 

መብርሂ 
ህይወትካ ናትካ እዩ። ህይወትኪ ድማ ናትኪ እዩ። ንስኻ ኢኻ እቲ መሪሕ ተዋሳኣይ። ንስኻ ኢኻ 
እቲ ኣካያዲ። ንሕና ኢና ንህይወትና ንሃንጾ ወይ ንሰብሮ። ብጽቡቕ ከነመሓድሮ ኣለና። ህይወት 
ፕሮጀክት እዩ። ክውጠጥንን ክግምገምን ይግባእ። ከምቲ ንሕና እንህባ ኣቓልቦ እያ ጽባቔኣ። 
ሸለል ኣብ እንብሎ ኩሉ ግዜ ካብ መስመር ትወጽእ። ትልሚ ምውጻእ ማለት ዕላማና ንምብጻሕ 
እንታይ ክግበር ከም ዘለዎ ናይ ምሕሳብ መስርሕ እዩ። ውጥን ምውጻእ ኣቐዲምካ ምውጣን 
እዩ። ውጥን ምውጻእ መለለዪ ናይ ሓደ በሊሕ ሰብ እዩ። ምክንያቱ ልቢ ዝተሓሰበ ሓሳብ 
ንምዕዋት ብልቢ ዝተወጠነ ናይ ስራሕ መደብ ስለዝኾነ። ነቲ ኣብ ሓሳብና እንርእዮ፡ ኣካላዊ 
መልክዕን ርትዓውነትን የልብሶ ጥራይ ዘይኮነስ፡ ነዚ ንምዕዋት ነፍሲ ወከፍ ስጉምትን 
ምንቅስቓስን ናይ ምሕንጻጽ መስርሕ እዩ። 

ውጥን ህይወት ንህይወትና ናብ ሸቶኣ ዝመርሓ መምርሒ እዩ። ዕላማና እንተዘይቀየርና እውን 
እቲ ውጥን ዘይቅይር ንጉሳዊ ሕጊ ኣይኮነን። ከም ኣድላይነቱ ግን በብእዋኑ ክቕየር ይኽእል 
እዩ። እንተዘይወጢንና ክንፈሽል ኢና ንውጥን ዘለና ዝብል ዓቢ ኣበሃህላ ኣሎ። ውጥን ኣብ 
ኣንፈታት ህይወትና ብቑዓት ይገብረና። ውጥን ምውጻእ ንውድቀት የጉድል። ውጥን ምውጻእ 
ዝያዳ ጽኑዓት ሰባት ይገብረና። ውጥን ምውጻእ ናብ ዕላማና ክንስጉም ይገብረና። ኣብ ህይወትና 
ንዝፍጸም ነገራት እውን ብዝበለጸ ኣብ ትሕቲ ቁጽጽር የእትወልና። ውጥን ካብ ምድንጋር የድሕነና 
ጥራይ ዘይኮነስ እንታይ ክንገብር ከም ዘለናን እንታይ ክንገብር ከም ዘይብልናን ብንጹር 
የረድኣና። 

መዘራረቢ ሕቶታት 
1. ከመይ ጌርካ ብመደብ ትኸይድ ጥራይ ዘይኮነ ናይ ህይወት ውጥን ብኸመይ ነውጽእ፧ 
2. ኣብ መጻኢ ብኸመይ ክትዝከር ትደሊ፧ 
3. ኣብ ህይወትካ ቀንዲ ስክፍታኻ እንታይ እዩ፧ 
4. ካብዚ ሕጂ ዘለኻዮ ናብቲ ክትኮኖ እትደሊ ብኸመይ ክትበጽሕ ኢኻ፧ 
5. እንተዘይወጢንና ክንፈሽል ኢና ንውጥን ዘለና ዝብል ብሂል ከመይ ትርእይዎ፧ 
6. ኣብ ህይወትካ ቀንዲ ዕላማታትካ እንታይ እዮም፧ 

7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ። 

ናይ ፍቕሪ ግዜ ምስ እግዚኣብሄር 
ብመሰረቱ እግዚኣብሔር ብመልክዑ ክፈጥረና ከሎ ምስኡ ሕብረት ክንገብር 
እዩ ፈጢሩና ስለዚ ምስኡ ሕብረት ክንገብር ይደሊ።ዘፍ 1:27፤ ዘፍ 12፥7-38 

መብርሂ 
እግዚኣብሄር ኣብ ዝጥዕመና ግዜ ዝምልስ ኣምላኽ ኣይኮነን። ንሱ ግና ምሳና ሕብረት ክገብር ዝደሊ ኣቦ 
እዩ። “እንሆ፡ ኣብ ደገ ቤት ደው ኢለ ኳሕኳሕ ኤብል አሎኹ። ሓደ እኳ ድምጸይ ሰሚዑስ ማዕጾ እንተ 
ኸፈተለይ፡ ናብኡ ኽኣቱ ምስኡ ኸኣ ክድረር እየ፡ ንሱውን ምሳይ“(ራእይ ዮሃንስ 3፡20)። እግዚኣብሄር 
ምስጢርና ከነካፍል ይደሊ ንዓና ድማ ምስጢሩ ከካፍለና ይደሊ። ምስኡ ፍቕራዊ ርክብ ክህልወና እዩ 
ዝደልየና። እግዚኣብሄር ናብ ሕብረት ጸዊዑና እዩ። ምስኡ ዝነበረና ሕብረት ብምቁራጹ ከም ዝሞትና 
ይፍለጥ። "እቲ ናብ ሕብረት ወዱ የሱስ ክርስቶስ ጐይታና ዝጸውዓኩም ኣምላኽ እሙን እዩ" (1ቆሮ 1፡9)። 
ኣምላኽ ንወዱ ምስኡ ፍቕራዊ ርክብ ምእንቲ ኽንገብር ኢሉ እዩ ሰዊእዎ። 

 የሱስ ክርስቶስ ኣብዛ ምድሪ ክመላለስ ከሎ ምስ ኣቦኡ ናይ ብሕቲ ግዜ የሕልፍ ነይሩ። "ኣንጊሁ 

ተንሲኡ፡ ገና ለይቲ ኸሎ፡ ወጸ። ናብ ጽምዊ ቦታ ኸይዱ ድማ ኣብኡ ጸለየ" (ማር 1፡35)። "ወጺኡ ኸኣ 

ከምታ ልማዱ ናብ ደብረ ዘይቲ ኸደ፡ እቶም ደቀ መዛሙርቱውን ሰዓብዎ" (ሉቃ 22፡39)። "ንሱ ግና 

ናብ በረኻ እናግለሰ ይጽሊ ነበረ" (ሉቃ 5፡16)። ንርእስና ንኣምላኽ ክንግዛእ፡ መምርሒ 
እግዚኣብሔር ክንቅበል፡ መዓልትታትና ንኣምላኽ ኣሕሊፍና ክንህብን ብደግነት ክንዓቢን፡ ምስ 
እግዚኣብሔር ዘሎና ግላዊ ግዜ ኣዝዩ ኣገዳሲ እዩ። 

መዘራረቢ ሕቶታት 
1. ኩሉ ሰብ መዓልታዊ ምስ ኣምላኽ ክዛረብ ይኽእል ድዩ፧ 
2. መዓልታዊ ምስ ኣምላኽ ምዝርራብ ኣጸጋሚ ዚመስል ስለምንታይ እዩ፧ 
3. የሱስ ክንድዚ ዝኣክል ኣቓልቦ ሂቡ ብሕትውና እንተ ጸሊዩ፡ ብውልቂ ምስ ኣምላኽ ክሳብ 

ክንደይ ብሓባር ክንከውን ይግባእ፧ 
4. መዓልታዊ ምስ ኣምላኽ ምዝርራብ እንታይ ረብሓ ኣለዎ፧ 
5. መዓልታዊ ምስ ኣምላኽ ኣብ ምዝርራብ ኣብነት ዝኾነና ሰብ መን እዩ፧ 
6. መዓልታዊ ምስ ኣምላኽ ናይ ፍቕሪ ግዜ ንኽህልወና እንታይ ክንገብር ኣሎና፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ረብሓታት ድሕረ ትምህርታዊ ንጥፈታት 
`...ይእዘዞም ውን ንበረ…።` ሉቃ 2፥51 

መብርሂ 
ንውሽጣዊ ሰላም፡ ጥዕናን ማሕበራዊ ርክብን ተወሰኽቲ ንጥፈታት ኣገደስቲ እዮም። ኣብ ናይ 
ሓባር ስርዓተ ትምህርቲ ንጥፈታት ምስታፍ ሓደ ካብቲ ንህይወት ምቑር ዝገብሮ እዩ። ካብ 
መጽናዕትና ወጻኢ ኣብ ካልእ ነገር ምስታፍ ሓደ ካብቲ መለለዪ ብሉጽነት እዩ። ተወሰኽቲ 
ንጥፈታት ካብ ምንካይ ብኽነት ግዜ ብተወሳኺ ውሽጣዊ ምርግጋእ እውን ይውስኹ። ካብ 
ውሽጥና ዘየድሊ ጸዓት የወግድ። ጸቕጢ ብምንካይ እውን ጥዕና የመሓይሽ። 

ተወሰኽቲ ንጥፈታት ኣብ ውልቃዊ መንነትና፡ ባህርያትናን ትምህርትናን ክገብርዎ ዝኽእሉ 
ኣወንታዊ ኣበርክቶ ንእሽቶ ኣይኮነን። ጸቕጢ ይቕንስ ጥራይ ዘይኰነስ ትርጉም ህይወት እውን 
ይውስኽ። የሐጉሰና እዩ። ካብ ስርዓተ ትምህርቲ ወጻኢ ዝግበር ንጥፈታት ማሕበራዊ ክእለትና 
ንምምዕባል ይሕግዙና። ሓደ ነገር ወይ ናይ ሓባር ዕላማ ንምዕዋት ብጉጅለ ኮይንና ከመይ 
ጌርና ከም እንሰርሕ እውን ንመሃር። እዞም ንጥፈታት እዚኦም ኣብ ውሽጥና ዝተፈላለዩ 
ድሌታት ንምድህሳስ፣ ርእሰ ተኣማንነትና ንምዕባይ፣ ክእለት ኣመራርሓ ንምምዕባልን ዋላ 
እውን ውጽኢትና ንምምሕያሽን የኽእሉና። ካብ ስርዓተ ትምህርቲ ወጻኢ ኣብ ዝግበር 
ንጥፈታት ምስታፍ ኣብ ውልቃዊ ህይወትን ኣካዳሚያዊ ዓወትን ጠቓሚ እዩ። ቀዳማይ፦ ካብ 
ስርዓተ ትምህርቲ ወጻኢ ኣብ ዝግበር ንጥፈታት ዝሳተፉ ተማሃሮ ዝለዓለ ደረጃ ትምህርቲ 
ኣለዎም። 

መዘራረቢ ሕቶታት 
1. ተወሰኽቲ ንጥፈታት እንታይ እዮም፧ ተወሰኽቲ ንጥፈታት ኣለኩም ድዩ፧ 
2. ኣብ ናይ ድሕረ ትምህርቲ ንጥፈታት ብምስታፍ ኣብነት ዝኾነ ሰብ ትፈልጥ ዲኻ፧ 
3. ዓይነታት ተወሰኽቲ ንጥፈታት እንታይ እዮም፧ 
4. ተወሰኽቲ ንጥፈታት እንታይ ረብሓታት ኣለዎ፧ 
5. ኣብ ተወሰኽቲ ንጥፈታት ብኸመይ ክንሳተፍ ንኽእል፧ 
6. ተወሰኽቲ ንጥፈታት ምስ ጥዕና ኣእምሮን ሓጎስን ዝተኣሳሰሩ ድዮም፧ 
7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 

ኩሉ ሰብ ፍቕራዊ ግዴታ ኣለዎ። 

ዓይነታት ስብእና 
“እቲ ሰብኣይ፡ ሙሴ ግና ኣብ ልዕሊ ገጽ ምድሪ ኻብ ዘሎ ሰብ ዓቃል ነበረ” (ዘሁ 12፥3)። 

መብርሂ 
ስብእና ብብዙሕ ቁጽሪ ክምደቡ ይኽእሉ እዮም፡ እቶም ቀንዲ ግን ኣርባዕተ እዮም። ኣብ 
ኣርባዕተ ክምቀሉ ይኽእሉ፡ 1. ውልቀ መላኺ፡ 2. ተጻዋታይ፡ 3. ሰላም ዝደሊ፡ 4. ሓቂ ዝስዕብ። 
ዓብላልን ተጻወትን ሰባት ብየማናይ ሸነኽ ሓንጎል እዮም ዝሓስቡ። የማናይ ሸነኽ ሓንጎልና ኣብ 
ስእላውን ህዋሳውን ነገራት ዘተኮረ እዩ። ደለይቲ ሰላምን ደለይቲ ሓቂን ሰባት ብጸጋማይ 
ሓንጎሎም ይሓስቡ። ጸጋማይ ሸነኽ ሓንጎል ኣብ ውሽጣዊ ምፍታሽን ምኽንያትን ዘተኮረ እዩ። 
ብተለምዶ ውልቀ መለኽቲ ዝኾኑ ሰባት ኮለሪክ ይበሃሉ። ተጻዋታይ ሳንጉይን፤ ደለይቲ ሰላም 
ፍሌግማቲክ ክበሃሉ እንከለዉ ደለይቲ ሓቂ ድማ መላንኮሊክ ተባሂሎም ይፍለጡ። 

ብሓጺሩ ናይ ኮለሪክ ስራሕ ንስራሕ። እቶም ፍሌግማቲች ዝብሃሉ ሰባት ነዕርፍ፤ ሳንጉይን 
ዝብሃሉ ሰባት ክዛረቡ ይደልዩ። ሜላንኮሊክ ዝብሃሉ ሰባት ድማ ነዐርዮ ይብሉ። 

ብኻልእ ዘረባ ኮሌርክ "ካብ ኩሉ ናተይ መንገዲ ዝሓሸ እዩ ዘረባይ እንተዘይሰማዕኩም ይብሉ። 
ፍሌግማቲክ ዝኾኑ ሰባት ነቲ ቀሊል መውጽኢ መንገዲ ንውሰድ ይብሉ፤ ሳንጉይን ሰባት ንኺድ 
ኣብ መዘናግዒ ይብሉ። ሜላንኮሊክ ሰባት ድማ ሓቐኛ ምርጫ ንውሰድ ይብሉ። 

ፍሌግማቲክን ሜላንኮሊክን ሰባት ስምዒቶም ዝሓብኡ ምስጢራዊ ሰባት ክምደቡ እንከለዉ፡ 
ኮለሪክን ሳንጉይን ዘለዎም ሰባት ድማ ስምዒቶም ዝገልጹ ክፉታት ሰባት እዮም። 

ፍላግሜቲክን ሜላንኮሊክን ዝኾኑ ሰባት ምስጢር ዝሓብኡን ምስቶም ብተለምዶ ጻቕጥ 
ዝብሃሉ ሰባት ድማ ይምደቡ። ኮለሪክን ሳንጉይንን ሰባት ድማ ዝተሰምዖም ዝዛረቡ ግልጺ ጽኾኑ 
ሰባት እዮም ክንብል ንኽእል ኢና።  

መዘራረቢ ሕቶታት 
1. ቅድሚ ሕጂ ብዛዕባ ስብእና ዘለካ ኣፍልጦ እንታይ እዩ፧ 
2. ናይ ስብእና ጸገም እንታይ እዩ፧ 
3. ክንደይ ዓይነት ስብእና ኣሎ፧ 
4. ኣብ ከባቢኻ ዘለዉ ሰባት እንታይ ዓይነት ስብእና ኣለዎም፧ 
5. ዝበለጸ ዓይነት ስብእና ኣየናይ እዩ፧ 
6. መጽሓፍ ቅዱስ ብዛዕባ ኣምላኽ እተፈላለየ ስብእና ዘለዎም ሰባት ብኸመይ ከም 

እተጠቕመሎም ይዛረብ። ኣብርሃም፡ ሙሴ፡ ጳውሎስን ጴጥሮስን ምስዞም ኣብ ላዕሊ 
ዝተጠቕሱ ዓይነታት ስብእና ኣዛምድዎም። ኩሉ ሰብእነት ከመይ ኣገዳሲ እዩ፧ 

7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ። 

ክብርታት 
“ካብ ጽቡቕ ሽታ ጽቡቕ ስም ይሓይሽ፡ ካብ መዓልቲ ምላድ መዓልቲ ሞት 

ይበልጽ።” (መክብብ 7፥1)። 

መብርሂ 
ክብርታት ዝገልጹና ባህርያት እዮም። ወይ ክንኮኖ እንደሊ ዓይነት ሰብ። እዚ መንነት ናይቲ 
ክንኮኖ እንደሊ ሰብ እዩ። ክብርታት ዕላማ ጥራይ ዘይኮነስ፡ ነቲ መንገዲ ኣብ ግምት ንምእታው 
ዝሕግዘና ልጓም እዩ። ብኽብርታትና ክንነብር ከለና አበይ፧ ከመይ ኣሎ፧ ካበይ ብምባል ነቲ 
መስርሕ እውን ኣብ ግምት የእትዎ። 

ውጽኢቱ ዘይኮነስ ነቲ መስርሕ ኣብ ግምት ምእታው ኣገዳሲ እዩ። ክብርታት ንነብስና ዕርቂ 
ዝገብሩ ሰባት ይገብሩና። ነቲ ዘይርትዓዊ ፍርሕና የወግድ። ክብርታት ክንዝርዝሮም ከለና፡ 
ቅንዕና፡ መንፈሳውነት፡ ትሕትና፡ ርህራሄ፡ ቅንዕና፡ ሕያውነት፡ ተኣማንነት፡ ተወፋይነት፡ ልግሲ፡ 
ትብዓት፡ ተጸዋርነት፡ ቅንዕና፡ ማዕርነት፡ ሞሳ፡ ሓይሊ፡ ርእሰ ምትእምማን፡ ዕርክነት፡ ናጽነት፡ 
ብልሒ፡ ፈጠራ፡ ውልቃዊ ዕብየት። ጽንዓት።፣ ፍትሒ፣ ብቕዓት፣ ትኽክለኛነት፣ ምምራሕ፣ 
ምትብባዕ፣ ምክብባር፣ ድሕነትን ቆላሕታን ወዘተ የጠቃልል። 

ሊቅ ክንከውን ክንሓስብ ከለና ክንከውን ኣይንኽእልን ኢና። ክብርታትና ክንሃንጽ ኣድላዪ እዩ። 
ክብርታትና ብግቡእ እንተ ዘይኣቐሚጥናዮ ብሉጽነት ናብ ክፍኣት ክመርሓና ይኽእል እዩ። ኣብ 
ዓለምና ብጽቡቕ ዘይኮነስ ብኽፍኣት ታሪኽ ዝሰርሑ ብዙሓት ሰባት ነይሮም እዮም፤ ኣብ መጻኢ 
ተወሳኺ ክመጹ ውን ተኽእሎ ኣሎ። ጽቡቕ ክብርታት እዮም ንመገዲ ብሉጽነት ጽቡቕ ዝገብሩ። 
ሕጉሳት ክንከውን ጥራይ እንተዓሊምና፡ ሓደ ሓደ ግዜ ሕጉሳት ክንከውን እናፈተንና ህይወትና 
ከነባኽን ንኽእል ኢና። እዚ ከይከውን ዝመርሑና ክብርታትና እዮም። ክብርታት ካብ ግዝያዊ 
ሓጐስ ንላዕሊ ነባሪ ሓጐስ ቀዳምነት ክንህብ ይሕግዙና። 

 መዘራረቡ ሕቶታት 
1. ክብርታት እንታይ እዩ፧ ኣብ ሃገርና ዘለዉ ጽቡቓት ክብርታት እንታይ እዮም፧ 
2. ክንደይ ዓይነት ክብርታት ኣለዉ፧ 
3. ኣብ ዋጋ ዕዳጋ ዘይትኣትወሎም ክብርታት እንታይ እዮም፧ 
4. ክብርታት ከመይ ኢሎም እዮም ነቲ ዕላማ ጥራይ ዘይኰነስ፡ ነቲ መገዲ እውን ኣብ ግምት 

ንምእታው ዚሕግዙና ልጓም ክኾኑ ዚኽእሉ፧ ከምኡ ምግባር እንታይ ረብሓ ኣለዎ፧ 
5. ካብ ግዝያዊ ሓጐስ ንላዕሊ ነባሪ ሓጐስ ቀዳምነት ከም እንህቦ ምግባር እንታይ ዋጋ 

ኣለዎ፧ 
6. ክብርታት ምህናጽ እንታይ ረብሓ ኣለዎ፧ ክብርታት ብኸመይ ይፍጠሩ፧ 

7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ። 

ስራሕ/ሽቕለት ኣልቦነት 
ብዛዕባ ስራሕ ኣልቦ ዝኾኑ ሰባት መጽሓፍ ቅዱስ ከምዚ ይብል “ኣብ ልዕሊ ዝውን 
ቤተ ቤት እናዞራ ምብኳር ዕዮ እየን ዚምህራ፡ ዘይግባእ እናተዛረባውን መብዛሕቲ 
ኣፍን ወልፋሳትን ይዀና እምበር፡ ምብኳር ዕዮ ጥራይ ኣይኰናን።” 1ጢሞ5፥13 

መብርሂ  
ስራሕ ኣልቦነት ማለት ጸዓት ንጠቓሚ ስራሕ ዘይምውዓል እዩ። ዋላ ሓንቲ ከይገበርካ ግዜ ምስ 
ሓለፈን ምንቅስቓስ ምስ ዘይህሉን ስራሕ ኣልቦነት ንብሎ። ኣእምሮ ኣብ ስራሕ ምስ እነእትዎ 
ካብቲ እንሓስቦ ንላዕሊ ክገብር ይኽእል ማለት እዩ። ብኻልእ ኣዘራርባ፡ ሰዓታትና፡ መዓልትና፡ 
ኣዋርሕናን ዕድመናን ብዘይ መደብ ክንሓልፎ ከለና። እንታይ ንገብር ከም ዘለና ከይፈለጥና 
ዘወን ክንብል ከሎና ማለት እዩ። 

ምስ ስራሕ ኣልቦነት ዝመጽእ ዙረት እዩ። ክንብሎ ዘይግባእ ነገር ከነውሪ ምውዓል። እዚ 
ጥራሕ ዘይኮነ፡ ከም ሃመማ ኣብ ዘይምልከተና ነገር ጠብሎቕሎቕ ምባልን ምብጽባጽን። 
ሰላም ናይ ሰባት ምዝራግ በቃ። ኣዕናዊ ኣተሓሳስባ ኣብ ክንዲ ምድማዕ ምብራስ እዩ ዘምጽእ። 
ዝጸልመተ ኣእምሮ ውጽኢት ስራሕ ኣልቦነት እዩ። ስራሕ ፈቲንካ ምስ ፈሸልካ ኣይኮነለይን ኢልካ 
ኮፍ ምባልን ተስፋ ምቑራጽ እውን ስራሕ ኣልቦነት እዩ። ደሓር ከኣ ንሱ ንባዕሉ ስራሕ እዩ። 

ስራሕ ኣልቦ እምበር ስራሕ ዝሰኣነ የለን። ምኽንያቱ ብዙሓት ዘይተሰርሑ ስራሕቲ፣ ብዙሓት 
ዘይተሓረሱ መሬታትን ብዙሓት ዘይተፈተኑ ዓውድታት ስራሕን ስለዘለዉ። ፕሮፋይል ስራሕ ኣልቦ 
ሰባት: ቀዳማይ መግለጺኦም ስራሕ ዘይምፍታው እዩ፤ ምስ ቀጸለ ድማ ፈጺሙ ዘይሰርሕ፤ ኣብ 
ዘይርድእዎ ነገራት ተብሎቅሎቅ ምባል ወይ ናብ ናይ ሰብ ጉዳይ ነገራት ምእታዉ፤ ብዘይ ስርዓት 
ምኻድ ወይ ምንባርን እዩ። ቃል ብቓሉ "...ሃካያት እዮም" (ቲቶ 1፡12) ኢሉ። ንባዕልኻ ክትብል 
ነብስኻ ምፍታሽ እያ። 

መዘራረቢ ሕቶታት 
1. ስራሕ ኣልቦ ኮይንካ ትፈልጥ ዲኻ፧ 
2. ስራሕ ኣልቦን ስራሕ ዝሰኣኑን እንታይ እዮም፧ 
3. ስራሕ ኣልቦ እምበር ስራሕ ዝሰኣነ የለን ዝብል ብኸመይ ትርእዮ፧ 
4. ስራሕ ኣልቦ መግለጺታቱ እንታይ እዩ፧ 
5. ስራሕ የለን ማለት ተቆጺርካ ዝስራሕ ምጥፋእ እምበር ስራሕ የለን ማለት ከምዘይኮነ 

ትቕበሎ ዲኻ፧ 
6. ካብ ስራሕ ኣልቦነትን ስራሕ ዘይምርካብን ብኸመይ ንገላገል፧ 

7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ። 

ሓላፍነትን ተሓታትነትን 
“እምበኣርሲ ኦሪትን ነብያትን እዚ እዩ እሞ፡ ከምቲ ሰብ ኪገብረልኩም 

እትደልይዎ ዘበለ ኹሉ ንስኻትኩምውን ከምኡ ግበሩሎም።” ማቴ 7፥12 

መብርሂ 
ሓላፍነትን ተሓታትነትን ክልተ ዘይነጻጸሉ ተግባራት እዮም። ሓላፍነት ምውሳድ ማለት ሓደ ነገር 
ንምስራሕ ተበግሶ ወሲድና ኣብ ግብሪ ምውዓል ማለት እዩ፣ ተሓታትነት ድማ ካብ ተግባርና ዝመጽእ 
ዝኾነ ጉድለት  ንምእራም ምስ እንዳሎ እዩ። ሓላፍነት ቅድሚ እቲ ተግባር ክኸውን ከሎ ተሓታትነት 
ድማ ንውጽኢት ተግባርና ወይ ድሕሪ ስጉምትና ዝመጽእ ዝኾነ ይኹን ነገር ሓላፍነት ክንወስድ ከለና 
እዩ። 

ሓላፍነት ነቲ ዝኣተናዮ መብጽዓ ምኽባርን ከም ግቡእና ዝተቐበልናዮ ስራሕ ምፍጻምን እዩ። ግዜናን 
ገንዘብናን ብግቡእ ክንጥቀመሉን ከነመሓድርን ሓላፍነት እዩ። ኣካላውን ስምዒታውን ድሌታት 
ሓዊስካ ንገዛእ ርእስኻን ንኻልኦትን ምሕብሓብ እውን ሓላፍነት እዩ። እዚ ጥራሕ ዘይኮነስ ሕጂ ዘለና 
ዝኾነ ይኹን ጉዳይ ተሓተትን መፍትሒ ዘምጽእን ኣነ እየ ኢና ኢልና ምሕሳብ፤ ሓላፍነት ዝስከም ሰብ 
ካብ ገዛእ ርእሱ ንላዕሊ ንኻልኦት ይሓልየሎም። ንወለዱ ይሓልየሎም እዩ። ንኹሎም ኣብ ቀረባ እዋን 
ዝሳተፉ ይሓልየሎም። ሰብ ምዃኑን ኣብ ከባቢኡ ዘለዉ ሰባትን ምዃኑ ስለ ዝርዳእ፡ ኣብ ልዕሊኡ 
ዘይደለዮ ነገር ኣብ ልዕሊ ካልኦት ኣይገብሮን እዩ። ሓላፍነት ይስምዖ። 

ኣብ ልዕሊኡ ክግበር ዘይደለዮ ኣብ ልዕሊ ካልኦት ኣይገብሮን ጥራይ ዘይኮነስ ንኻልኦት ሰባት ከም 
ገዛእ ርእሱ እዩ ዝሕዞም። ጽቡቕ ክገብረሎም እዩ። ብዛዕባ ጥሜትን ድኽነትን ጎረቤቱ የሻቕሎ። 
ሓላፍነት ዝስከም ሰብ ቅኑዕ ነገር ጥራይ እዩ ዝገብር። ኣብ ሚዛን ሕልና ክምዘን ከሎ፡ ሓቂ ዘይኰነ 
ኣይገብርን እዩ። ሓላፍነት ዝስከም ሰብ ሓላፍነት ይወስድ። እንታይ ገድሰኒ ኣይብልን መፍትሒ 
ንምድላይ ይግድሰኒ እዩ ድኣ ይብል እምበር።  

መዘራረቢ ሕቶታት 
1. ሓላፍነትን ተሓታትነትን እንታይ እዩ፧ 
2. ሓላፍነትን ተሓታትነትን ተሰሚዑካ ይፈልጥ ድዩ ብኸመይ ወይ ንምንታይ፧ 
3. ነታ ኣብታ ዓባይ መጽሓፍ ወርቃዊት ጥቕሲ ተባሂላ እትፍለጥ ማቴዎስ 7፡12 ብመንጽር 

ሓላፍነትን ተሓታትነትን ብኸመይ ትርእያ፧ 
4. ኣካላውን ስምዒታውን ድሌታት ሓዊስካ ርእሰ-ሓልዮት ምስ ምፍጻም ሓላፍነት ብኸመይ 

ይተኣሳሰር፧ 
5. ንኣካላውን ስምዒታውን ድሌታቶም ሓዊስካ ንኻልኦት ምርዳእ ምስ ሓላፍነት ምውሳድ 

ብኸመይ ይተሓሓዝ፧ 
6. ሓላፍነትን ተሓታትነትን እንገብረሎም መዳያት እንታይ እዮም፧ 

7. ካብዚ መጽናዕቲ እንታይ ተማሂርካን እንታይ ክትገብር መደብ ኣለካን፧ ነዚ ሕቶ ክምልስ 
ኩሉ ሰብ ፍቕራዊ ግዴታ ኣለዎ። 


